
НУТК1
Муҳтарам жаноб Талеб Рифаи!
Ҳурматли форум иштирокчилари!
Хонимлар ва жаноблар!
Сиз, муҳгарам меҳмонларимизни — 

Жаҳон сайёҳлик ташкилоти Ижроия 
кенгаши раҳбарлари ва аъзоларини, 
туризмни ривожлантириш масалала- 
ри бўйича вазирлик ва идоралар, сай- 
ёҳлик ташкилотлари бошлиқларини, 
олимлар ва мутахассислар, жаҳон ту- 
ризм саноати вакилларини қутлаб, 
барчангизга ўзимнинг юксак ҳурмат- 
эҳгиромимни билдириш, Ижроия кен- 
гашнинг 99-сессиясига самарали ва 
муваффақиятли иш олиб боришни ти- 
лаш менга катта мамнуният бағишлай- 
ди.

Авваламбор, Ўзбекистон Президен- 
тини мана шундай қарсаклар билан, 
очиқ юз билан, кўтаринки кайфиятда 
кутиб олганингиз учун сизларга катта 
раҳмат айтмоқчиман. Бунга жавобан 
мен ҳам сизларни айнан Самарқанд- 
да, Ўзбекистонда кўриб турганимдан 
чин дилдан хурсанд эканимни яна бир 
бор таъкидламоқчиман.

Сизлар бизнинг заминимизга таш- 
рифингиздан мамнун ва рози бўлсан- 
гиз — бу менинг энг катта тилагим, де- 
сам, айни кўнглимдаги гапни айтган 
бўламан.

Бугун бу залда 150 дан ортиқтуризм 
саноати вакиллари ҳозир бўлганидан 
хабардорман. Бу анжуманда, шунинг- 
дек, бизнинг дўстларимиз — Ўзбекис- 
тонда аккредитациядан ўтган хорижий 
дипломатлар ҳам иштирок этмоқда. 
Улар бизнинг меҳмонларимиз билан 
биргаликда барча муҳим анжуман ва 
тантанали маросимларимизда доимо 
қатнашиб келишади.

Жаҳон сайёҳлик ташкилоти Бош ко- 
тиби жаноб Талеб Рифаи ва кенгаш- 
нинг барча аъзоларига мазкур кенгаш- 
нинг навбатдаги сессияси мажлиси 
ўтказиладиган жой сифатида турли 
маданиятлар чорраҳаси ва жаҳон ци- 
вилизацияси дурдонаси бўлмиш қа- 
димий ва ҳамиша навқирон Самарқанд 
шаҳрини танлагани учун самимий 
миннатдорлик билдираман.

Самарқанд шаҳрининг тарихий аҳа- 
мияти, унинг беқиёс гўзаллиги ҳақида 
албатта кўп гапириш мумкин.

Салкам уч минг йиллик ғоят бой та- 
рихга эга бўлган бу азим шаҳар ўзи- 
нинг улуғвор меъморий ёдгорликлари, 
мовий гумбазлари, бетакрор шарқона 
қиёфаси ва руҳи билан саёҳатчилар,

туристлар ва меҳмонлар эътиборини 
тортиб келади.

Бу дилбар шаҳар ҳар қандай инсон- 
ни ўзига мафтун этади. Уни бир бор 
кўрган одам ҳеч қачон эсидан чиқармай- 
ди.

Яқинда Американинг халқаро доира- 
ларда тан олинган ва катта нуфузга эга 
бўлган "Хаффингтон пост" интернет 
нашри Самарқандни инсон ўз умри 
давомида ҳеч бўлмаганда бир марта 
бориб кўриши албатта зарур бўлган 
дунёдаги 50 та шаҳарнинг бири сифа- 
тида эътироф этди ва ана шу шаҳар- 
лар рўйхатига киритди.

Ўзида энг қадимги даврлар ва бу- 
гунги ҳаётни узвий равишда уйғун- 
лаштирган ушбу шаҳарда туғилиб воя- 
га етган инсон сифатида сиз, азиз меҳ- 
монларимизни мана шу меҳмондўст 
заминда кўриш ва бутун Самарқанд аҳ- 
ли номидан, шахсан ўз номимдан ”Са- 
марқандга хуш келибсиз!" деб айтиш 
менга алоҳида мамнуният бағишлайди.

Қадрли дўстлар!
Жаҳон сайёҳлик ташкилоти Ижроия 

кенгашининг бугунги сессияси маж- 
лисининг асосий кун тартиби ғоят му- 
ҳим масалага — "Буюк ипак йўли — хал- 
қаро туризмни ривожлантиришнинг 
янги истиқболлари" мавзусига бағиш- 
ланган.

Туризм қадим замонлардан бошлаб 
сайёрамиз халқлари ўртасида дўстлик 
ришталарини мустаҳкамлашга хизмат 
қилган. Одамлар янги ўлкаларни 
кашф этиш, дунёни кўриш ва билиш, 
савдо-сотиқни ривожлантириш, мада- 
ний ва дипломатик алоқаларни ўрна- 
тиш мақсадида саёҳатга чиққанлар. 
Савдо карвонлари йўллари кесишган, 
маданиятлар ва цивилизациялар ту- 
ташган чорраҳада жойлашгани учун 
Марказий Осиё минтақаси бу жараён- 
да муҳим ўрин тутган.

Нуфузли олимларнинг фикрига кў- 
ра, Ўзбекистон давлатчилигининг 
шаклланиш тарихи милоддан аввалги 
икки мингинчи йиллардан бошланган 
ва 3,5 минг йилдан зиёд даврни қам- 
раб олади. Кўҳна Рим ва Бобилнинг 
тенгдоши ҳисобланган, ўрта асрлар 
илм-фани, санъати ва маданиятининг 
йирик марказлари сифатида дунёга 
донг таратган ва ЮНЕСКОнинг Бутун- 
жаҳон мероси рўйхатига киритилган 
Самарқанд, Бухоро, Хива, Шаҳрисабз 
шаҳарлари бу заминда қадимги дав- 
латчиликнинг шаклланиш ва ривожла-

ниш марказлари бўлиб келган.
Шу ўринда биз кейинги йилларда 

жаҳон ҳамжамияти билан биргаликда 
Самарқанд шаҳрининг 2750 йиллиги- 
ни. Шаҳрисабзнинг 2700 йиллигини, 
Бухоро ва Хива шаҳарларининг 2500 
йиллигини, Тошкент шаҳрининг 2200 
йиллигини кенг нишонлаганимизни 
айтиб ўтиш жоиздир.

Қадимий маданиятлар бешиги бўл- 
ган бу шаҳарларда илк ва кейинги ўрта 
асрлардаёқ илм-фан, таълим-тарбия 
соҳалари, ҳунармандлик ва савдо-со- 
тиқ кенг ривожланган, муҳташам сарой- 
лар, масжид ва мадрасалар барпо 
этилган. Бундай гўзал шаҳарларни бу- 
нёд этиш учун нафақат моҳир уста ва 
қурувчилар, балки математика, астро- 
номия, физика, архитектура, геомет- 
рия, геодезия, сейсмология ва кимё 
каби фундаментал фанларни чуқур би- 
ладиган олимларнинг билим ва тажри- 
баси ҳам керак бўлган.

Жаҳон тарихидаги энг муҳим мада- 
ний ва ижтимоий-иқтисодий аҳамият- 
га эга бўлган ўта ноёб ҳодиса — Буюк 
ипак йўли айнан ана шу шаҳарлар ва 
маданиятлар марказлари орқали ўт- 
ган. Милоддан олдинги 111-11 минг йил- 
ликлардаёқ вужудга келган коммуника- 
ция тармоқлари Месопотамия текис- 
ликларидан Ҳинд водийсигача, Ўрта 
Осиё воҳаларидан Араб денгизигача 
чўзилган бепоён Ўрта Шарқ минтақа- 
сидаги бир-биридан жуда узоқдаги 
маданиятлар ва мамлакатларни боғла- 
ган. Кейинчалик ана шу ҳудудлар Буюк 
ипак йўлининг асосий йўналишларидан 
бирига айланган.

Савдо-сотиқ алоқаларининг квнга- 
йиши аҳолининг кўчиб юришига сабаб 
бўлган. Улар ўзлари билан бирга меъ- 
морлик, маданият ёдгорликлари, ну- 
мизматика ва ҳунармандлик маҳсулот- 
ларида акс этган ўз урф-одатлари ва 
дунёқарашини ҳам олиб келган.

Ўша замонларда энг юқори даромад 
келтирадиган ва сотиш мақсадида 
узоқ масофаларга ташиш учун энг қу- 
лай товар ипак бўлган. Бундан ташқа- 
ри, Буюк ипак йўли орқали яна кўплаб 
бошқа товар ва буюмлар, жумладан, 
чинни, ойна, шиша, гилам, металл, қу- 
рол-яроғ, турли тақинчоқлар, чой, зи- 
раворлар, шунингдек, машҳур хитой 
қоғози ташилган.

Халқаро туризмнинг пайдо бўлиш ва 
шаклланиш тарихини таҳлил қилар 
эканмиз, савдо муносабатларини ўрна-

тиш, дам олиш ва саёҳат билан бир 
қаторда, дунёхалқларинингтарихи, ма- 
данияти, урф-одат ва анъаналарини 
ўрганиш, билиш ва бунинг натижаси- 
да одамлар, элу элатлар ўртасида ҳам- 
жиҳатлик, бағрикенглик фазилатлари- 
ни мустаҳкамлаш ҳам туризмнинг му- 
ҳим таркибий қисми бўлганига яна бир 
бор ишонч ҳосил қиламиз.

Айнан маърифий туризм бугунги 
кунда дунёда тобора катта қизиқиш уй- 
ғотмоқда ва менинг назаримда, бутун 
сайёҳлик соҳасининг энг муҳим қад- 
риятларидан бирига айланмоқда.

Бугун биз туризмнинг ўрни ҳақида, 
айниқса, халқаро сайёҳликнинг ҳозир- 
ги босқичдаги аҳамияти ҳақида га- 
пирганда, энг долзарб масалалардан 
бири “  бу толерантлик тамойили бўл- 
са керак, деб ўйлайман.

Биз айнан туризм орқали толерант- 
лик нима эканини биламиз, англаймиз. 
Бу халқаро тушунча бўлиб, дунёдаги 
барча миллатларга бирдек қадрли ва 
тушунарлидир. Толерантлик аввалам- 
бор турли миллатга мансуб инсонлар- 
нинг бир-бирига ҳурмат билан муно- 
сабатда бўлишини ва энг асосийси 
бир-бирини тушунишни англатади.

Бу икки тушунчани ана шундай анг- 
лаш қаердаки туризм ривожланган 
бўлса—ўша ерда толерантлик бор, деб 
айтишга имкон беради, десам, ўйлай- 
манки, сизлар ҳам бу фикрга қўшила- 
сиз.

Буларнинг барчаси турли даврлар- 
да Буюк ипак йўли бўйлаб ўтган маш- 
ҳур саёҳатчи ва тадқиқотчиларнинг кун- 
даликларида ўз ифодасини топган. Бу 
инсонлар турли миллат вакиллари бўл- 
ганлар, хусусан, хитойлик Чжан Цянь, 
италиялик Марко Поло, испаниялик 
Клавихо, арабистонлик Ибн Фадлан ва 
Ибн Баттута, америкалик Пампелли, 
англиялик Женкинсон, германиялик 
Шильтбергер, франциялик Мартен ва 
Бонвало, венгриялик Вамбери, шве- 
циялик Хедин ва швейцариялик Майяр 
шулар жумласидандир. Уларнинг ора- 
сида турли касб эгалари — зиёратчи- 
лар, миссионерлар, савдогарлар, 
олимлар, дипломатлар, тадқиқотчи ва 
адиблар бўлган. Уларнинг ҳар бири 
халқаро туризмнинг пайдо бўлиш ва 
шаклланиш тарихига салмоқли ҳисса 
қўшган ва бунинг учун биз улардан бе- 
ниҳоя миннатдормиз.

(Давоми иккинчи бетда)

Ўзбвкистон Республикаси 

Президенти Ислом Каримов 
Жаноби Олийлари!

Хонимлар ва жаноблар!
Барчангизни БМТ Жаҳон 

сайёҳлик ташкилоти Ижроия 
кенгашининг 99-сессияси 
мажлисида қатнашаётганин- 
гиз билан қутлаш менга катта 
шараф бағишлайди.

Президент Жаноби Олий- 
лари, сессиямиз ишида ишти- 
рок этганингиз учун Сизга са- 
мимий ташаккур изҳор эта- 
ман. Бу Сизнинг Ўзбекистон 
тараққиётининг муҳим йўна- 
лишларидан бири бўлган ту- 
ризм соҳасини шахсан қўллаб- 
қувватлаётганингиздан дало- 
лат беради.

Жаҳон сайёҳлик ташкилоти- 
га аъзо барча давлатлар ва 
унинг Ижроия кенгаши номи- 
дан форум к5ксак савияда таш- 
кил атилгани учун Ўзбекистон 
раҳбариятига миннатдорлик 
билдирмоқчиман.

Самарк̂ нд шаҳри ва аҳоли- 
сига ҳам самимий меҳмон- 
дўстлик ва бугунги тадбирни 
ташкил этиш ҳамда ўтказиш- 
га кўрсатган ёрдами учун чии 
кўнгилдан ташаккур айтаман.

Салкам 3 минг йиллик та- 
рихга эга ва дунё тамаддуни 
бешикларидан бири бўлган 
қадимий ва улугвор Самар-

қанд шаҳрида йиғилганимиз- 
дан барчамиз ғоят мамнунмиз.

Самарқанд — бу асрлар жи- 
лосини мужассам этган ва 
ўзининг бетакрор қиёфаси ва 
ноёблигини сақлаб келаётган 
замонавий шаҳардир.

Бу бугун биз жам бўлиб тур- 
ган, шарқона шаҳарсозлик- 
нинг кўп асрлик анъаналари ва 
замонавий архитектура наму- 
наларини уйғунлаштирган уш- 
бу маҳобатли мажмуада ҳам 
ўз ифодасини топган.

Ушбу афсонавий шаҳарга 
мафтун бўлган шоир дунёда гар 
жаннат бўлса, у шубхэсиз Са- 
марқанддир, деб таърифлаган.

Ўзбекистоннинг Буюк ипак 
йўли чоррахэсида жойлашгани 
бу ерда туризм сохдсини кенг 
ривожлантиришда муҳим омил 
бўлмоқца. Сўнгги йилларда Ўз- 
бекисгон туризм сохэсида сези- 
ларли кэтуқларга эришди, бу* 
нинг самарасида 2013 йилда 
ушбу саховатли заминга 2 мил- 
лиондан зиёд сайёҳ келди. Бу 
2010 йилги кўрсаткичдан икки 
баробар кўпдир,

Бу бежиз эмас. Ўзбекистон 
ҳудудида 7 мингдан ортиқ та- 
рихий ёдгорликлар мавжуд 
бўлиб, уларнинг аксарияти 
ЮНЕСКОнинг Бутунжаҳон ме- 
роси рўйхатига киритилган. 
Шарқ дурдоналари бўлган Са-

марқанд, Бухоро, Хива, Шаҳ- 
рисабз, Тошкент, Қўқон, Тер- 
миз шаҳарлари ва кўплаб оби- 
далар шулар жумласидандир.

Шу йилнинг май ойида Са- 
марқандда Ўрта асрларда 
Шаркда яшаб ижод этган буюк 
аллома ва мутафаккирлар ил- 
мий меросининг замонавий 
цивилизацияга таъсири ма- 
саласига бағишланган ва жа- 
ҳон ҳамжамияти диққат-эъти- 
борини тортган нуфузли хал- 
қаро анжуман бўлиб ўтди. Бун- 
дай тадбирлар Ўзбекистон- 
нинг сайёҳлик салоҳиятини 
оммалаштиришга ҳам ижобий 
таъсир кўрсатмокда.

Кеча Самарқанд иқтисоди- 
ёт ва сервис институти қоши- 
даги академик лицейга таш- 
риф буюриб, у ерда Ўзбвкис- 
тон ёшлари илғор таьлим тех- 
нологиялари асосида билим 
олаётганига гувоҳ бўлдим, 
Улар келажақца ўз мамлакати, 
унинг равнақи, бой тарихи ва 
маданий меросини асраб- 
авайлаш ва янада бойитишга 
хизмат қилади, Инглиз, немис, 
француз, араб, итальян ва 
бошқа тилларда эркин сўзла- 
ша оладиган бу ёц̂ лар Ўзбе- 
кистоннинг келажаг идир.

Ўзбекистон Республикаси 
Президонги таъкидлаган ту- 
ризм инфратузилмасини та-

комиллаштириш муҳимлиги 
ҳақидаги фикрга мен тўла қў- 
шиламан. Замонавий аэро- 
портлар ва темир йўл комму- 
никациялари, меҳмонхона ва 
ресторанлар тармоғини яна- 
да ривожлантириш, шубҳа- 
сиз, Ўзбекистоннинг сайёҳлик 
жозибадорлигини оширади.

Ўзбекистонда туризмни 
ривожлантириш борасида 
кенг кўламли ишлар амалга 
оширилаётганига гувоҳ бўл- 
дик, Бугунги мажлис ишти- 
рокчиларининг аксарияти 
Тошкент-Самарқанд йўнали- 
ши бўйлаб юқори тезликда 
ҳаракатланадиган электр поез- 
дидан фойдаланди. Бу поезд 
туризмни ривожлантиришга 
ҳам ёрдам бериши муқаррар,

Европа тарихида муҳим 
ўрин тутган Ренессанс, яъни, 
Уйғониш даври аслида мана 
шу заминда анча илгари бош- 
ланганини таъкидламоқчиман 
ва замонавий маданият ҳамда 
цивилизация айнан шу минта- 
қада пайдо бўлган, двб ишонч 
билан айтиш мумкин.

Туризмни ривожлантириш 
катта масъулият талаб этади. 
Ўзининг гарихий ва маданий 
меросини асраб-авайлаб ке- 
лаётган Ўзбекистонда умумба- 
шарий бойлик ҳисобланган 
ноёб тарихий ёдгорликларни

реставрация қилиш ва қайта 
тиклашга катта миқдорда маб- 
лағ йўналтирилаётгани қуво- 
нарли ҳолдир.

Айни пайтда Буюк ипак йў- 
ли машҳур брендга айланди 
ва бепоён Осиё минтақаси, 
жумладан, Ўзбекистонда ту- 
ризмни янада ривожланти- 
ришга хизмат қилмокда.

Ўзбекистон Буюк ипак йўли- 
ни қайта тиклашнинг асосий 
ташаббускорларидан биридир. 
Йигирма йил аввал айнан шу 
шаҳэрда дунёнинг 19 давлати 
вакиллари ушбу тарихий йўлда 
сайёҳликни ривожлантириш 
бўйича Самарқанд декларация- 
сини қабул килган эди.

Буюк ипак йўлини дунёда- 
ги етакчи сайёҳлик йўналиш- 
ларидан бирига айлантириш 
мақсадида амалга оширилаёт- 
ган ушбу лойиҳа бугун 31 мам- 
лакатни бирлаштирганини 
мамнуният билан таъкидла- 
моқчиман.

Ижроия кенгашнинг аввал- 
ги сессиясида 2013 йилда 
жаҳонда туризмни ривожлан- 
тириш борасида юқори кўр- 
саткичларга эришилгани қайд 
экилган эди. Бу халқаро та- 
шишлар ва экспорт тушумла- 
ри ҳажмининг 5 фоизини 
гашкил этди,

(Давоми иккинчи бвтда)

Самарканддо жахон
и  ■■саиехлик шорумн

Самарқанд шақридаги "Ф орум лар мажмуаси"да 
2 октябрь куни БМ Т Ж ақо н  сайёқлик таш килоти  

И ж роия кенгаш ининг 99-сессияси очилди.

Ушбу халқаро анжуманда 
БМТ Жаҳон сайёҳлик ташкило- 
тига аъзо давлатлар вакилла- 
ри, АҚШ, Франция, Испания, 
Германия, Хитой, Жанубий 
Корея, Япония, Ҳиндистон, 
Миср, Туркия, Индонезия каби 
туризм ривожланган ўнлаб 
мамлакатлар мутахассислари, 
халқаро сайёҳлик ташкилотла- 
ри раҳбарлари, экспертлар 
иштирок этмоқда.

Ўзбекистон Республикаси 
Президенти Ислом Каримов 
сессиянинг очилиш мароси- 
мида нутқ сўзлади.

БМТ Жаҳон сайёҳлик ташки- 
лоти Бош котиби Талеб Ри- 
фаи ЮНВТО Ижроия кенгаши- 
нинг 99-сессиясини Самар-

қандда ўтказишга қаратган 
алоҳида эътибори учун давла- 
тимиз раҳбарига самимий 
миннатдорлик билдирди.

Туризм — иқтисодиётнинг 
юқори даромад келтирадиган 
ва жадал ривожланаётган тар- 
моқларидан бири. Мазкур сохэ 
дунё мамлакатлари ва халқла- 
рининг маданият борасидаги 
амалий мулоқотида ўзига хос 
робита вазифасини ўтамокда. 
Айни пайтда дунёда 235 мил- 
лиондан ортиқ киши ушбу со- 
ҳада меҳнат қилаётир. БМТ 
Жаҳон сайёҳлик ташкилоти- 
нинг маълумотларига кўра. 
дунёда сайёҳлар оқими ҳар 
йили 4-5 фоизга кўпаймоқда.

(Давоми учинчи бетда)

ХаЬаг

Ўзбекистон Республикаси Олий суди пленуми ва Олий 
хўжалик суди пленумининг қўшма мажлиси бўлиб ўтди. 
Унда Олий Мажлис Сенати аъзолари, Қонунчилик 
палатаси депутатлари, Олий суд ва Олий хўжалик суди 
судь1Г\ари, фуқаролик ва хўжалик ишлари бўйича 
вилоят ва унга тенглаштирилган судлар раиглари, 
қуқуқшунос олимлар, қуқуқни муқофаза қилувчи 
идоралар вакиллари иштирок этди.

Ўзбекистон Республикаси 
Олий суди раиси Ш.Ғозиев, 
Олий хўжалик суди раиси 
К.Комилов ва бошқалар Прв- 
зидентимиз Ислом Каримов 
раҳнамолигида демократик 
бозор ислоҳотлари ва иқтисо- 
диётни либераллаштиришни 
янада чуқурлаштиришга қара- 
тилган изчил чора-тадбирлар 
натижасида тизимнинг мус- 
таҳкам қонунчилик базаси 
яратилганини таъкидлади, 

Давлатимиз раҳбари томо- 
нидан такдим этилган Мамла-

катимизда демократик исло- 
ҳотларни янада чуқурлашти- 
риш ва фуқаролик жамиятини 
ривожлантириш концепцияси 
асосида қабул қилинаётган 
қонунлар бу борадаги ишлар 
самарадорлигини янада 
оширмоқда. 2014 йил 6 майда 
янги таҳрирда қабул қилинган 
"Акциядорлик жамиятлари ва 
акциядорларнинг ҳуқуқларини 
ҳимоя қилиш тўғрисида"ги 
қонун шулардан биридир.

(Дйвоми иккинчи б«тда)

Уап§г допип

Ижтимонй
Мамлакатимизда фаолият 

юритаётган втти мингдан 
зиёд нодавлат нотижорат 
ташкилоти инсон ҳуқуқ ва 
манфпатларини ҳимоялаш, 
халқимизнинг сиёсий-ижти- 
моий фаоллигини ошириш,

жамиятда манфаатлар муво- 
занатини таъминлаш, дол- 
зарб ижтимоий-иқтисодий 
вазифаларни ҳаётга татбиқ 
этишда фаол иштирок этаё- 
тир.

(Дашоми учинчи бвтда)

Самарқанд шаҳридаги деворий 
расмларда Ўрта Осиёга дунёнинг 
турли ўлкаларидан келган элчилар, 
савдогар ва саёҳатчиларнинг ташри- 
фи ўз аксини топган. Бу ноёб тари- 
хий асарда бундан 2,5 минг йилдан 
зиёд аввалги даврда Афросиёб ҳук- 
мдорининг саройида Хитой, Корея, 
Жанубий ва Шимолий Осиё ва бошқа 
давлатларнинг элчиларини қабул 
қилиш маросимлари тасвирланган.

Шунинг учун ҳам 20 йил аввал Буюк 
ипак йўли бўйлаб сайёҳликни ри- 
вожлантириш бўйича халқаро лойи- 
ҳага аъзо мамлакатларнинг Самар- 
қанд декларацияси айнан Самарқанд 
шаҳрида қабул қилингани бежиз 
эмас. Ушбу ҳужжатда 2-2,5 минг йил 
олдин Ўрта Шарқ, Марказий Осиё ва 
Яқин Шарқнинг бепоён минтақалари 
орқали ўтиб, Осиё ва Европа мам- 
лакатларини савдо ва маданий ало- 
қалар билан боғлаган мана шу қади- 
мий трансконтинентал йўналишда 
халқаро туризмни қайта тиклаш 
ҳамда ривожлантириш масаласи 
баён қилинган эди.

Биз Жаҳон сайёҳлик ташкилоти- 
нинг 2004 йилда Самарқанд шаҳри- 
да Жаҳон сайёҳлик ташкилотининг 
ипак йўлидаги минтақавий маркази- 
ни ташкил этиш ҳақидаги қарори ўз 
вақтида қабул қилинган ва ҳар то- 
монлама тўгри қарор, деб ҳисоблай- 
миз.

Ҳурматли форум иштирокчилари!
Бугунги кунда дунёда шиддат би- 

лан ўзгариб бораётган вазият, гло- 
баллашув жараёнларининг жадалла- 
шуви, тез-тез такрорланаётган жаҳон 
иқтисодий ва молиявий инқирозла- 
ри халқаро туризм ривожи йўлида 
турли муаммолар туғдириб, унинг 
олдига янги-янги талаблар қўяётга- 
нини. табиийки, биз ўзимизга яхши 
тасаввур қиламиз.

Фурсатдан фойдаланиб, уларнинг 
айримларига қисқача тўхталиб ўтмоқ- 
чиман.

Халқаро туризмни ривожланти- 
риш ва унинг самарадорлигини бел- 
гилайдиган энг муҳим омиллар, ҳеч 
шубҳасиз, бутун дунёда, турли мин- 
тақаларда, сайёҳларни қабул қила- 
диган ҳар бир давлатда тинчлик, 
хавфсизлик, сиёсий ва иқтисодий 
барқарорликни таъминлашдан ибо- 
рат бўлиб қолмоқда.

Халқаро терроризм ва экстре- 
мизм, тобора авж олиб бораётган 
радикализм, маҳаллий урушлар ва 
бир жойдан иккинчи жойга бориш- 
да хатарлар пайдо бўлаётгани ту- 
ризмни ривожлантириш борасида- 
ги ҳар қандай саъй-ҳаракатни йўққа 
чиқарадиган тўсиққа айланганини 
исботлаб ўтиришнинг ҳожати йўқ ва 
биз буни аниқ мисолларда кўряпмиз.

Ана шу сабаблар оқибатида кеча- 
гина туризм гуркираб ривожланган 
мамлакатларда бугун сайёҳлар оқи- 
ми кескин камайгани ёки бутунлай 
тўхтаб қолгани ҳақида мисоллар кел- 
тиришнинг зарурати бўлмаса керак

ҳамиша, таъбир жоиз бўлса, сай- 
ёҳлар оқимининг чорраҳаси бўлиб 
келган айрим Яқин Шарқ мамлакат- 
лари мисолида буни кўриб туриб- 
миз.

Ўзингиз қаранг, Сурия ва Ироқда, 
дунёнинг энг қадимий шаҳарларидан 
бири бўлган, бизнинг аждодлари- 
миз, масалан, Муҳаммад Хоразмий 
фаолият кўрсатган, "Байтул ҳикма”, 
яъни ”Ҳикматлар уйи“’ деб ном ол- 
ган жаҳондаги биринчи академия 
ташкил этилган Бағдодда бугунги 
кунда туризм борми?

Ҳозирги вақтда Бағдод қандай 
аҳволда, Дамашқ ва бу минтақадаги 
бошқа шаҳарлар қандай аҳволда? 
Бундай ҳолатнинг сабаби эса фақат 
битта: аввалги ёдгорликлар, музей- 
лар сақланиб қолган, аммо сайёҳлар 
учун кафолат йўқ, хавфсизлик йўқ. 
Тинчлик ва хавфсизлик бўлмаган жой- 
да эса ҳеч қандай сайёҳлик бўлиши 
мумкин эмас. Бу ёдгорликларни кў- 
риш учун ким жонини хавф-хатарга 
қўяди? Аг ар ана шу нуқтаи назардаи 
қарайдиган бўлсак, бугунги кунда 
тинчлик-осойишталик ва гурли халқ- 
лар ўртасидаги ўзаро бир-бирини 
тушуниш қандай ҳал қилувчи омил 
эканини барчамиз яхши биламиз.

Иккинчи муаммо^ гуризм соҳаси* 
да!и фаолиятни ривожлантириш 
аҳолининг ҳаёт даражаси. даромади 
аа фаровонлигининг ошиб бориши 
билан бевосита боғликдир,

Бу ҳақиқатни жаҳонда туризмга 
талабиинг асосий ўсиш кўрсаткичла- 
ри ривожланаётган давлатлар, би- 
ринчи навбатда, Осиё мамлакатла- 
ринииг жадал сурьатлар билан юк-

салиб бораётган иқтисодиётида 
шаклланаётгани ҳам тасдиқлайди. 
Бошқача айтганда, иқтисодиётнинг 
ривожланиш даражаси, унинг кўр- 
саткичлари туризмда бамисоли 
кўзгудагидек ўз аксини топмокда.

Учинчидан, бугунги кунда халқа- 
ро туризм ўрта синф учун дам олиш- 
нинг кенг тарқалган турига айланиб 
бормоқда.

Шундай бир қонуииятни кўриш, ку- 
затиш қийин эмас — қайси мамла- 
катда ўрта синф қатлами қанча кўп 
ва кенг бўлса, унинг сайёҳлик сало- 
ҳияти ҳам шунчалик юқори бўлади.

Бу борада ўрта синфга мансуб 
одамларнинг жуда ҳаракатчан ва тад- 
биркор бўлиши, уларнинг янгилик- 
ларни излаб яшашга, ўз қобилияти 
ва имкоииятларини амалга оши- 
ришга интилиши муҳим ўрин тута- 
ди.

Тўртинчидан, сайёҳлик инфрату- 
зилмасининг ривожлангани, сайёҳ- 
лар учун мўлжалланган объектлар- 
нинг ҳар томонлама мақбуллиги, 
транспорт ва меҳмонхоиа хизматла- 
ри ва умуман, сайёҳлик логистика- 
си билан боғлиқ барча хизматлар- 
нинг қулайлиги, замонавий ахборот 
технологияларининг жорий этилгани 
— биз ҳар қадамда дуч келадиган ма- 
салаларнинг ҳаммаси бу борада кат- 
та аҳамиятга эга.

Бешинчидан, мазкур соҳада кўп 
иарса туризм саноатига йўналтири- 
ладиган инвестициялар даражасига 
боғлиқ бўлиб, бу бюджет маблағла- 
рини ва мазкур соҳага маблағ сар- 
флаши учун хусусий капитал ва биз- 
несга давлат томонидан зарур имти- 
ёз, преференция ва рағбатлантира- 
дигаи омиллар яратилишини, ин- 
фратузилма, меҳмонхона хўжалиги, 
транспортни ривожлантириш, замо- 
навий алоқа ва бошқа хизматлар 
кўрсатишни таъминлашни ўз ичига 
олади.

Сайёҳлик комплексларини барпо 
этиш, тарихий объектлар, турли 
давр ва маданиятларга оид архитек- 
тура ва санъат ёдгорликларини ўр- 
ганиш ва асраб-авайлаш, сайёҳлик 
логистикасини ривожлантириш би- 
ринчи навбатда айни шу йўиалиш- 
даги ишларга боғлиқ.

0лтинчидан| юқори малакали 
кадрларни тайёрлаш ва қайта тай- 
ёрлаш масаласи туризм соҳасини 
ривожлаитиришиииг эиг муҳим ва 
ҳал қилувчи омили бўлиб қолмоқда.

Бугунги кунда Ўзбекистонда замо- 
навий мутахассислар тайёрлайдигаи 
5 та олий ўқув юрти, жумладан, Син- 
гапур менежментни ривожлантириш 
институтининг Тошкент филиали ва 
шунингдек, 11 та касб-ҳунар колле- 
жи фаолият кўрсатмоқда.

Бугун сизлар бизнинг бир нечта 
коллеж ва лицейларимиз, хусусан, 
Самарқанд иқтисодиёт ва сервис 
институти қошидаги академик ли- 
цей билан танишдингиз. Жумладан, 
жаноб Рифаи ҳам бу таълим маска- 
нида бўлди. Мен хурсандманки, биз- 
нинг ёшларимиз, фарзаидларимиз 
азиз меҳмонларимизии муиосиб ку- 
тиб олиб, ўзларииинг билими ва қо- 
билиятлари, замонавий касб-ҳунар- 
ларни, хорижий тилларни қандай 
пухта ўзлаштираётгани билан сиз- 
ларда катта таассурот уйғотди.

Мен бутун Ўзбекистон болаларини 
ўзимиинг болаларим деб атайман. 
Шу маънода, мен дунёдаги энг бой 
инсонмаи. Мазкур лицей ўқувчилари 
Жаҳон сайёҳлик ташкилоти Бош ко- 
тиби олдида ўз истеъдод ва қоби- 
лиятлариии намоён этишган. Айни 
вақтда сизларни ишонтириб айт- 
моқчимаики, бу ёшлар яна кўп нар- 
саларга қодир.

Еттинчидан, виза масаласини ва 
туризм билан боғлиқ бошқа бюрок- 
ратик расмиятчиликларни содда- 
лаштириш, хусусан, сайеҳлик фир- 
малари фаолияти учун зарур молия- 
вий кафолатлар бериш ҳозирги бос- 
қичда халқаро туризмни жадал ри- 
вожлаитиришда муҳим ўрин тутади.

Буидай кафолатларнииг йўқлиги 
кўплаб сайёҳлик операторларинииг 
обрўсига путур етказаётгани, халқа- 
ро туризмни ривожлантириш ва 
унинг жозибадорлиги йўлида жид- 
дий ғов бўлаётганини биз баъзи 
мамлакатлар мисолида кўриб туриб- 
миз.

Халқаро тажриба шуни кўрсатмоқ- 
даки, сайёҳлар бошқа омиллар қато- 
рида ўзлари истаган мамлакатга бо- 
риш учун тартиб-қоиАаларнинг оддий 
ва қулай бўлишига, бу борадаги бар- 
ча зарур расмийлаштирув ишлари- 
ни тез ва арзон нархда амалга оши- 
риш имкониятига ҳам эътибор қарат- 
моқда.

Бу йўналишда электрон техиоло-

гияларни жорий этиш, виза олиш 
муддатининг имкон қадар қисқа 
бўлиши, авиа ва темир йўл чиптала- 
рини харид қилиш, интернет орқа- 
ли "онлайн" режимида сайёҳлик йў- 
налишлари ва меҳмонхоналарни ол- 
диндан баид қилиш ҳам муҳим аҳа- 
мият касб этади.

Сайёҳлар оқими ва умуман, ҳар 
бир сайёҳнинг кайфиятини белги- 
лайдиган ана шундай энг муҳим шарт 
ва кафолатлар рўйхатини яна давом 
эттириш мумкин. Аминманки, бу бо- 
рада, яъни, туризм соҳаси ва сай- 
ёҳлик бизнесида майда нарсанииг 
ўзи бўлмайди.

Сайёҳнинг кайфияти туристларни 
қабул қиладиган ҳар қандай мамла- 
катиинг, айтиш мумкинки, асосий 
бреиди, яъни, товар белгиси бўли- 
ши керак. Агар одамлар бизнинг 
диёримизга яхши кайфият билан ке- 
либ, шуидай кайфият билан кетади- 
ган бўлса, Ўзбекистонда туризм со- 
ҳаси мустаҳкам асосга қўйилгаи, деб 
айтишга ҳақлимиз. Бордию кимдир 
ёмон кайфият билан кетадигаи бўл- 
са, демак, биз уиинг олдида қарз- 
дормиз. Демак, кейинги сафар айни 
шу сайёҳии ўзимизнинг ҳисобимиз- 
дан юртимизга таклиф қилишимиз 
керак.

Ҳурматли сессия иштирокчилари!
Биз ўтган давр мобайнида бажа- 

рилган ишларимизии баҳолар экаи- 
миз, Ўзбекистонда туризм соҳасиии 
халқаро замонавий норма ва стан- 
дартлар даражасига кўтариш учун 
ҳали кўп иш қилишимиз зарурлиги- 
ни яхши англаймиз.

Ўзбекистоида ушбу соҳаии ривож- 
лантиришнинг айрим кўрсаткичлари 
ҳақида қисқача тўхталмоқчиман.

Мамлакатимизга 2013 йилда дунё- 
нииг 70 дан ортиқ давлатидаи сай- 
ёҳлар ташриф буюрди ва улариинг 
йиллик сони 2 миллиондан ошди. 
Ўтган икки йил мобайнида бу кўр- 
саткич 43 фоиз ўсди, жорий йилнинг 
биринчи ярмида эса 1 миллиоидаи 
ортиқ чет эллик сайёҳ юртимизга 
ташриф буюрди.

2013 йилда сайёҳлик хизматлари 
экспорти ҳажми 615 миллион дол- 
лардан зиёдни ташкил этди. Бугун- 
ги куида туризм соҳасида 200 мииг- 
дан ортиқ киши меҳнат қилмоқда, бу 
тармоқиинг мамлакатимиз ялпи ички 
маҳсулотидаги улуши 2 фоиздан 
ошди.

Ўзбекистоида 550 та сайёҳлик ком- 
панияси — туроператорлари фаоли- 
ят юритмоқда, мамлакатимиздаги 
тарихий объектлар, архитектура ва 
шаҳарсозлик обидаларинииг акса- 
риятини қамраб олгаи 110 та халқа- 
ро сайёҳлик йўналиши бўйича хиз- 
мат кўрсатилмоқда. Бу йўналишлар- 
иинг 65 таси тарихий-мадаиий ме- 
рос объектлари, 30 таси табиий-рек- 
реацион, 15 таси соғломлаштириш 
туризми элементларини ўз ичига 
олган экологик йўналишлардир.

Ҳозирги пайтда юртимизда 50 
миигдаи зиёд ўриига эга бўлган 500 
дан ортиқ меҳмонхона, мотель ва кем- 
пинглар сайёҳларга халқаро стаи- 
дартлар бўйича хизмат кўрсатмоқда.

Ўтган даврда Тошкент, Самарқаид, 
Бухоро, Ургаич, Фарғона ва Навоий 
шаҳарлари аэропортлари модерни- 
зация қилинди ва бугунги кунда Ўз- 
бекистонда 11 та халқаро аэропорт 
фаолият юритмоқда. Миллий авиа- 
компаниямиз замонавий "Эйрбас" ва 
"Боинг" авиалайиерлари билан таъ- 
минлаиган. Ушбу самолётлар Евро- 
па, Осиё, Яқин Шарқ ва Шимолий 
Американинг 50 даи ортиқ шаҳарла- 
рига мунтазам парвозларни амалга 
оширмоқда.

Тошкент-Самарқанд-Тошкент йўна-
лиши бўйлаб Испанияиинг 'Талго” 
компаниясида ишлаб чиқарилган, 
юқори тезликда ҳаракатланадиган 
замонавий электр поездларининг ҳар 
куиги қатиови йўлга қўйилган. Ўйлай- 
манки, сизлар буни реклама деб 
қабул қилмайсиз, лекин ўз тажриба- 
миздаи келиб чиқиб, барча мамлакат- 
ларга, жумладаи. бизга қўшни бўлган 
давлатларга аиа шу компаииянинг по- 
ездларини сотиб олишни тавсия эт- 
ган бўлардим. Нега деганда, улар ҳам 
арзон, ҳам ишончли, энг муҳими, 
“Талго" фирмаси ўзииииг яхши ҳам- 
кор эканини амалда намоён этмокда.

Шуни алоҳида таъкидлаш керак- 
ки, юқори тезликда ҳаракатланади- 
ган "Афросиёб” поезди қатнай бош- 
лаганидан буён юртимизда чет эллик 
сайёҳлар соии сезиларли даража- 
да кўпайди. Бухоро ва Қарши шаҳар- 
ларигача юқори тезликда ҳаракатла- 
ниш учун мўлжалланган темир йўл 
тармоқларини электрлаштириш ва 
қуриш бўйича лойиҳалар амалга 
оширилмоқда. Бу эса туризм риво-

жи учуи яиги имкоииятлар яратади.
Ўзбекистоида сўнгги 5 йилда уму- 

мий қиймати қарийб 3 миллиард 
долларлик инвестициялар ҳисобидан 
узунлиги 2600 километр бўлгаи за- 
монавий автомобиль йўлларини 
қуриш ва реконструкция қилиш иш- 
лари амалга оширилди, шунингдек, 
кемпииглар, ёиилғи қуйиш шохобча- 
лари, овқатланиш ва маиший хизмат 
кўрсатиш масканларини ўз ичига ол- 
ган кўплаб йўл бўйи иифратузилма 
объектлари барпо этилди.

Фақатгииа жорий йилнинг ўзида 
халқаро туризмиинг асосий тузилма- 
сини ривожлаитириш учун жами ин- 
вестицияларнинг 580 миллион дол- 
лардаи ортиғи йўиалтирилди ва бу 
борадаги ўсиш ўтгаи йилга иисба- 
тан 19 фоиздан зиёдни ташкил этди.

Биз Ўзбекистоининг улкан сайёҳ- 
лик салоҳияти ҳақида тапирганда, 
биринчи навбатда, мамлакатимиз 
ҳудудида шакллангаи ва ривожлан- 
гаи эиг қадимий цивилизация ва ма- 
даниятлар, қоятошлардаги ёзувлар 
ва иероглифларии, иоёб тарихий 
обидалар, моддий маданият ва меъ- 
морликнииг улуғвор ҳамда бетакрор 
иамуиаларини назарда тутамиз. 
Айни пайтда уларни Япония, Фран- 
ция, Германия ва бошқа давлатлар- 
нииг кўплаб олим ва мутахассисла- 
ри ўргаимоқда. Шу билан бирга, 
ўзининг жозибаси ва таровати би- 
лаи дунёдаги энг яхши дам олиш ва 
саёҳат масканларидан қолишмайди- 
гаи гўзал табиатимизнинг бойлиги 
ва хилма-хиллигини ҳам бу борада- 
ги энг катта имкониятларимиз қато- 
рида кўрамиз.

Буларнинг барчаси мамлакати- 
мизни жаҳои туризми марказлари- 
дан бирига айлантириши мумкин ва 
зарур. Ҳозирги кунда Ўзбекистоида 
турли даврлар ва цивилизациялар- 
га оид 7 мингдаи ортиқ ёдгорликлар 
бор.

Мамлакатимизда юксак сифати ва 
эстетик жозибаси, қадимги санъат 
анъаналарини ўзида сақлаб келаёт- 
гани билан ажралиб турадиган мил- 
лий ҳунармандликии қайта тиклаш ва 
ривожлаитиришии рағбатлантириш- 
га катта эътибор қаратилаётганиии 
таъкидламоқчимаи. Ўзбекистонда 
миллий ҳунармаидлик соҳаси солиқ- 
лардаи тўлиқ озод этилгаиини ало- 
ҳида қайд этишни истардим.

Ҳунарманд усталаримизнинг иеча 
асрлик тажрибасидаи юртимиздан 
ташқарида ҳам кенг фойдаланилмоқ- 
да̂

Ўзбекистондаги меъморий ёдгор- 
ликларнинг ўрта асрларга хос нақш 
ва безаклари Яқии Шарқ ва Жаиу- 
би-Шарқий Осиё мамлакатларида 
янги иишоотларни қуришда намуна 
бўлиб хизмат қилмоқда. Кулоллари- 
мизнииг маҳоратини Франция, Гер- 
маиия, Ҳиидистои ва бошқа мамла- 
катлар мутахассислари ўргаимоқда.

Ўзбекистон Париж, Лондон, Бер- 
лин, Рим, Токио. Мадрид вадунёнинг 
бошқа шаҳарларида ўтказилаётган 
йирик сайёҳлик кўргазмаларида мун- 
тазам иштирок этиб келмокда.

Жорий йилда йигирманчи бор 
ўтказиладиган ва сайёҳлик бизнеси 
соҳасида мулоқот қилиш учун кенг 
имкоиият яратадигаи Тошкент халқа- 
ро сайёҳлик ярмаркасига дунёиинг 40 
дан зиёд мамлакатидан 12 мингдан 
ортиқ киши келиши кутилмоқда.

Қадрли дўстлар!
Биз Жаҳон сайёҳлик ташкилоти 

билан самарали ҳамкорлигимизии 
юксак қадрлаймиз ва ушбу алоқалар- 
ни янада мустаҳкамлаш, қўшма дас- 
тур ва лойиҳаларии биргаликда 
амалга оширишга ишонамиз.

Бу ўринда гап Ўзбекистоннинг сай- 
ёҳлик иуфузи ва салоҳиятини янада 
мустаҳкамлаш, интвриет орқали 
унинг жозибадорлигини ошириш, 
буида Фарғоиа водийсииинг ҳали 
ўрганилмаган сўлим ва гўзал гўша- 
лари, Тошкент ва Жиззах вилоятла- 
ринииг тоғ ёнбағридаги экологик 
тоза масканларидан фойдаланган 
ҳолда, "Буюк ипак йўли" брендиии 
кенг жорий этиш ҳақида бормокда.

Биз сизларни иафақат Самарқаид 
ва Тошкент шаҳарларида, балки бо- 
шқа шаҳарларимизда ҳам кўриш, 
ўзбекона самимий меҳмондўстлик- 
даи баҳрамаид бўлишиигиздаи ҳами- 
ша мамнунмиз.

Бугуи маиа шу муҳташам залда 
тўпланганларга яна бир бор юксак 
ҳурмат-эҳтиромимни изҳор этамаи, 
сессия иши самарали бўлишини, 
барчаигизга сиҳат-саломатлик, оли* 
жаиоб фаолиятингизда янги-янги 
ютуқ ва омадлар тилаймаи.

Ўзбекистоига кўрсатаётган эъти- 
бор ва ҳурматиигиз учун миннатдор- 
лик билдираман.

БМТ ЖАКОИ САИЕНЛИК 
ТАШКИЛОТИ БОШ КОТИБИ 

ТАЛЕБ РИШАИОИИГ ШНОТО
ИЖРОИЯ КЕИГАШИ 

-СЕССИЯСИНИИГ ОЧИЛИШ 
МАРОСИМИААГИ НУТКИ

(Давоми. Бошланиши 
биринчи бетда)

Бу бизнииг умумий ишоичи- 
мизни янада мустаҳкамлайди. 
"ЮНВТО жаҳон сайёҳлик ба- 
рометри"нинг сўнгги маълу- 
мотларига кўра, жорий йил- 
иииг биринчи ярмида халқа- 
ро саёҳатлар 4,6 фоизга ўсган.

Бу борада эришилган ютуқ- 
лар шундан далолат беради- 
ки, туризм сўнгги йилларда 
ижобий ўсиш суръатларини 
мустаҳкамлаб, бутун дунё иқти- 
содий тараққиётига салмоқли 
ҳисса қўшмокда.

Геосиёсий ва иқтисодий 
тахдидларга қарамасдан, 2010 
йилдан буён халқаро саёҳат- 
лар сони йилига ўртача 5 фоиз 
ошмокда. Бу тенденция иқти- 
содий ривожланишга, шунии- 
гдек, экспорт ҳажми ва иш 
ўринларинииг кўпайишига 
ижобий таъсир кўрсатмокда.

Туризм бугунги кунда му- 
ҳим ижтимоий, иқтисодий ва 
маданий омиллардаи бирига 
айланди. Иқтисодиётнииг ушбу 
секторида умумий даромад 
ҳажми триллионлаб долларни 
ташкил этмокда, ҳар йили бу- 
тун дуиёда бир миллиарддан 
зиёд киши саёҳат қилмокда.

Жаҳон ялпи маҳсулотида 
туризмнинг улуши 9 фоизни 
ташкил этмокда, янги ташкил 
этилаётган ҳар 11 иш ўрни- 
иинг биттаси ушбу соҳага 
тўғри келмоқда.

Миллиоилаб меҳмоихоиа ва 
дўкон эгалари, ошпазлар, 
ҳуиарманд ва экскурсоводлар 
туризмни жадал ривожланти- 
риш, уиинг янада оммавийла- 
шишига ёрдам бермокда.

Шу ўринда туризм ривожи 
мамлакатлар ва халқларнинг 
мадаиий қадриятларига за-

рар етказмаслиги лозимлиги- 
ни таъкидлаш даркор. Кўп тар- 
моқли туризм саноатини ри- 
вожлаитириш масъулиятиии 
ўз зиммамизга олишимиз 
шарт.

Ҳурматли форум қатнашчи- 
лари!

Ўзбекистон Республикаси 
Президеити Ислом Каримов 
Жаиоби Олийларига ва Ўз- 
бекистои халқига туризмии 
иқтисодий тараққиёт ва фаро- 
вонликни, ҳамжиҳатлик ва ҳам- 
корликии мустаҳкамлашга хиз- 
мат қиладиган муҳим восита 
сифатида ривожлаитиришии 
қўллаб-қувватлаётгани учун 
яна бир бор миннатдорлик 
изҳор этишга рухсат бергай- 
сизлар.

Биз Ўзбекистонда амалга 
оширилган буюк ўзгаришлар 
гувоҳи бўлдик. Туризмии ри- 
вожлаитиришга алоҳида эъти- 
бор қаратаётган Президеит 
Ислом Каримовиииг оқилона 
ва узоқии кўзлаган сиёсати 
туфайли Ўзбекистои туризм- 
ни ривожлантиришнинг асо- 
сий марказларидаи бири 
бўлишига ишоиамиз.

Шу заминда туғилиб вояга 
етган буюк иисоилар башари- 
ят цивилизацияси ривожига 
улкан ҳисса қўшган. Алгебра 
асосчиси Хоразмий, файла- 
суф Форобий ёки улуғ қому- 
сий олим Абу Райҳон Беруиий, 
тиббиёт илмига асос солгаи 
Абу Али ибн Сиио каби буюк 
аллома ва мутафаккирларни
бутун дунё яхши билади.

Форум самарали ўтишига 
қатъий ишонаман. ЮНВТО 
Ижроия кеигашииинг гўзал ва 
бетакрор Самарқанд шаҳрида 
ўтаётган 99-сессияси ишига 
муваффақият тилаймаи.

ХаЬаг

(Давоми. Бошланиши 
биринчи бетда)

Мазкур қонун билан корпо- 
ратив бошқарув ва назорат 
органларининг ваколатлари, 
ҳуқуқлари ва жавобгарлиги 
яна ҳам аниқ белгиланди. Ак- 
циядорлик жамиятлари куза- 
тув кенгашлари, умумий йиғи- 
лишлари, тафтиш комиссия- 
ларининг роли ва аҳамияти 
оширилди. Миноритар, яъни 
қўлида акцияси кам бўлган ак- 
циядорларнинг кафолатлари- 
ни кўпроқ таъминлаш, барча 
акциядорларни ва бўлажак 
инвесторларнинг акциядорлик 
компаниялари фаолияти тўғ- 
рисида ахборот олиш имкони- 
ятларини кенгайтириш кўэда
тутилди.

Қонунда акциядорлик жами- 
ятларини ташкил этиш, устав 
капиталини шакллантириш, 
қимматли қоғозларнинг бозор 
қийматини аниқлаш, жамият- 
нинг акцияларини оммавий 
таклиф қилиш йўли билан 
жойлаштиришни ўзида му- 
жассам этган қатор нормалар 
ифодасини топган. Хусусан, 
акциядорлик жамиятларини 
сунъий тарзда очиқ ва ёпиқ 
шаклларга ажратиш бекор 
қилиниб, акциядорларнинг 
қуқуқлари ҳамда қонуний ман- 
фаатларини ҳимоя к̂ л̂иш мақ- 
садида бошқа акциядорлар 
томонидан сотилаётган акци- 
яларни акциядор ва акциядор- 
лик жамияти томонидан сотиб 
олиш шартлари белгиланган.

Умуман айтганда, қонун ак- 
циядорлик жамияти фаолия- 
ти ошкоралигини таьминлаш 
орқали салоҳиятли инвестор- 
ларни жалб этиш, қимматли 
қоғозлар бозорини янада ри- 
вожлантириш, кам сонли ак- 
ция эгаларининг ҳуқуқ ва ман- 
фаатларини ҳимоя қилиш ҳам-

да акциядорлик жамиятлари 
бошқарув ва назорат органла- 
рининг акциядорлар олдида- 
ги масъулиятини янада оши- 
ришга хизмат қилмоқца.

Акциядорлик жамиятлари 
ва акциядорлар ҳуқуқини ҳи-
моя қилиш мамлакатимиз 
иқтисодиёти ривожланишида 
муҳим аҳамият касб этиши 
инобатга олиниб ҳамда мазкур 
субъектлар иштирокидаги ни- 
золарни ҳал этишда судлар 
томонидан ушбу қонун норма- 
лари бир хилда қўлланилиши- 
ни таъминлаш мақсадида 
мажлисда "Акциядорлик жа- 
миятлари ва акциядорлар- 
нинг ҳуқуқларини ҳимоя қи- 
лиш тўғрисида"ги Ўзбекистон 
Республикаси қонунини қўл- 
лашнинг айрим масалалари 
ҳақида"ги янги қарор лойиҳа- 
си муҳокама қилинди,

Олий суд ва Олий хўжалик 
суди пленумлари томонидан 
ушбу масала бўйича қабул 
қилинган қарор юқорида номи 
қайд этилган қонунни амалда 
бир хилда қўллаш, ягона суд
амалиётини шакллантириш, 
бир сўз билан айтганда, одил 
судлов сифати ва самарадор- 
лигини таъминлашга хизмат 
қилади,

Мажлисда "Ўзбекистон Рес- 
публикаси Олий суди плену- 
ми на Ўзбекистон Республика- 
си Олий хўжалик суди плену- 
мининг айрим қарорларига 
ўзгаргиш ва қўшимчалар ки- 
ритиш |ўгрисида1 и"г и қарор 
лойиҳаси ҳам муҳокама эти- 
либ, ушбу масала юзасидан 
тогии1ли қарор қабул қилииди,

Мажлисда Ўзбокистон Рес- 
публикаси Бои̂  прокурори 
Р.Қодиров ишгирок этди.

Н.АБДУРАИМОВА,
^̂3/4 мухбири

Самаркандда жақон
саиехлик роруми

(Давоми. Бошланиши 
биринчи бетда)

Мустақиллик йилларида Прези- 
дентимиз Ислом Каримов раҳна- 
молигида Ўзбекистон замонавий 
сайёҳлик инфратузилмаси ривож- 
ланган давлатлар қаторида ўз 
ўрни ва мавқеига эга бўлди. Мам- 
лакатимизга келувчи сайёҳлар 
оқими мунтазам ошиб бормоқда.
Тошкент, Самарқанд, Бухоро,
Хива каби шаҳарларимиз олий 
даражадаги учрашувлар, халқаро 
конференциялар, нуфузли мусо- 
бақаларга мезбонлик қилаётир.

Мамлакатимиздаги мустаҳкам 
тинчлик ва барқарорлик, ўзаро 
меҳр-оқибат ва ҳамжиҳатлик му- 
ҳити, дунёга машҳур ўзбекона 
меҳмондўстлик, замонавий меҳ- 
монхоналар ва дам олиш маскан- 
лари, юксак сифатли хизмат сай- 
ёҳларнинг мазмунли ҳордиқ чиқариши учун 
қулай имконият яратмокда.

Ўзбекистон сайёҳлик соҳасида улкан салоҳи- 
ятга эга. Ватанимиз тарихий қадамжолари кўпли- 
ги бўйича дунёдаги етакчи ўн мамлакат қатори- 
да туради. Мамлакатимизда етти мингдан зиёд 
тарихий ва маданий ёдгорлик бор. Самарқанд, 
Бухоро, Хива ва Шаҳрисабз шаҳарлари ЮНЕС- 
КОнинг Бутунжаҳон мероси рўйхатига киритил- 
ган. Юртимизда сайёҳликнинг экотуризм, геоту- 
ризм, экстремал, тиббий ва маданий йўналишла- 
ри, отда, туяда, автомобилда саёҳат қилиш, аль- 
пинизм, балиқови, рафтинг каби кўплаб турла- 
ри ривожланмокда.

Янги сайёҳлик йўналишлари ишлаб чиқила- 
ётгани, халқаро ва маҳаллий аэропортлар, транс- 
порт коммуникациялари барпо этилаётгани са- 
марасида юртимизга келаётган сайёҳлар сафи 
йилдан-йилга кенгайиб бораётир. 2011-2013 йил- 
ларда мамлакатимизга келган хорижлик турист- 
лар сони 129,5 фоизга ошди. Сайёҳлик хизмат- 
лари ҳажми 175,8 фоиз, шундай хизматлар экс- 
порти 180,2 фоиз ўсди. Мингдан ортиқ сайёҳ- 
лик ташкилоти, жумладан, 550 туроператор ва 
агентлик, 500 дан зиёд меҳмонхона уларга жа- 
ҳон андозалари даражасида хизмат кўрсатмоқ- 
да.

Мамлакатимизда амалга оширилаётган улкан 
бунёдкорлик ишлари самарасида хорижий меҳ- 
монлар ва делегацияларни қабул қилиш ҳамда 
уларга замонавий талаблар асосида хизмат кўрса- 
тиш имкониятига эга ўнлаб меҳмонхоналар қад 
ростлади. Дунё миқёсида тан олингаи "РасИззоп”, 
"1оие", "6ес1етап", "Огапс! Р1ага" каби бренд- 
лар остида хизмат кўрсатувчи отеллар билан бир- 
га, кичик гуруҳларда ва оилавий саёҳат қилувчи- 
лар учун хусусий меҳмонхоналар тармоғи барпо 
этилди,

Изчил ривожланаётган ҳаво ва темир йўл 
транспорти саёҳатларни тез, қулай ва хавфсиз 
ташкил этиш имконини бермокда. 2011 йилдан 
қатнови йўлга қўйилган "Афросиёб" тезюрар 
поезди пойтахтимиздан Самарқандга бориб-ке- 
лувчилар учун жуда маъқул бўлмоқда.

"Ўзбекистон ҳаво йўллари" миллий авиаком- 
панияси халқаро авиаташувлар бозорида муно- 
сиб ўрин эгаллади. Бугун Ўзбекистонда ўн битта 
халқаро аэропорт фаолият кўрсатмокда. Ҳаво ке- 
малари парки ва аэропортлар модернизация 
қилингани, парвозлар географияси кенгайгани 
туризм соҳасини янада ривожлантириш, сайёҳ- 
ларни юртимизга жалб этишда муҳим омил 
бўлмокда.

Ўзбекистон Республикаси Вазирлар Маҳкама- 
сининг 2012 йил 10 октябрдаги "Ўзбекистон Рес- 
публикасида туризм соҳасини янада қўллаб-қув- 
ватлаш ва ривожлантириш чора-тадбирлари 
тўғрисида"ги қарори туризм ва сайёҳлик инф- 
ратузилмасини ривожлантириш, миллий турис- 
тик хизматларни халқаро сайёҳлик бозорларига 
фаол таклиф этишда муҳим дастуруламал бўлмоқ- 
да.

"Ўзбектуризм" миллий компанияси, "Ўзбеки- 
стон ҳаво йўллари" миллий авиакомпанияси, 
"Ўзбекистон темир йўллари" давлат акциядорлик 
компанияси ва бошқа ташкилотлар "Ўзбекистон" 
миллий стенди доирасида дунёнинг кўплаб йи- 
рик шаҳарларида ўтказилаётган халқаро кўргаз- 
маларда мунтазам иштирок этиб келаётир. Ву 
мамлакатимиз сайёҳлик ташкилотларига хорижий 
ҳамкорлар билан янги алоқалар ўрнатиш, ўзаро 
манфаатли ҳамкорлик олиб бориш имконини бе- 
раётир.

Сайёҳликни ривожлантириш ушбу соҳада кад- 
рлар тайёрлаш, қайта тайёрлаш ва малакасини 
ошириш билан боғлиқ. Тошкент давлат иқтисо- 
диёт университети, Самарқанд иқтисодиёт ва сер- 
вис институти, пойтахтимиздаги Сингапур менеж- 
ментни ривожлантириш институти, Тошкент, Са- 
марқанд, Бухоро ва Хива шаҳарларидаги туризм 
коллежларида сайёҳлик маркетинги ва менеж- 
мен1И, хизмат кўрсатиш, халқаро туризм, меҳмон- 
хона бошқаруви ва ресторан иши йўналишлари 
бўйича мутахассислар тайёрланмокда.

Юршмизнинг ҳар бир гўшаси ўзига хос ань- 
аналари, тарихий обидалари. табиий иқлим ша- 
роити билан ажралиб туради. Аҳоли даромад- 
лари ошиб бораётгани ва сайёҳлик инфратузил- 
маси такомиллашаётгани самарасида мамлака- 
тимизда ички туризм ҳам тобора ривожланмоқ- 
да. Ҳар бир ҳудуднинг ўзига хос жиҳатлари. 
ички имкониятларидан колиб чиққан ҳолда ман- 
зилли дастурлар амалга оширилмокда. Масалан, 
гарихий обидалар камроқ бўлг ан жойларда зко- 
туризм, геотуризм, о!Ьгоас1 саёҳатлари, токли 
зоналарда экстремал туристик хизматлар таш- 
кил эжлмоқда. Сайёҳликни риножлатиришга 
қаражжан ҳудудий дастурлар! а муоофиқ мада- 
ний морос обьоктларини рос1аврация қилиш, 
туристик обьектарни қурии] иа гаьмирлаш, 
ян( и сайёҳлик йўнали1лларини ишлаб чиқиш, 
сайбҳлик 1а1икило1лари фаолиятини такомил- 
лаш1ириш борасида қатор лойиҳалар амал1а
оширилмокда.

Мамлакажмиз БМТ Жаҳон сайёҳлик 1а*икило-
тига 1993 йилда аьзо бўлган. Самарқандда маз̂  
кур ташкилотнин! Буюк ипак йўлида сайёҳликни 
рииожланжриш бўйича мингақаиий маркази фа̂

ВМТ ВУТУНЖАҲОН ТУРИЗМ ТАШКИЛОТйижроия кенгАшининг иэ-СЕСсияси

олият юритмоқда. ЮНВТОнинг 2011 йил октябрь 
ойида Жанубий Кореяда ўтган Бош ассамблея- 
сида Ўзбекистон Республикаси иккинчи марта 
ушбу ташкилот Ижроия кенгаши аъзоси этиб сай- 
ланди. Бу мақомга дунёнинг жуда кам давлатла- 
ри сазовор бўлган.

2014 йилнинг июнь ойида Испаниянинг Санть- 
яго-де-Компостела шаҳрида бўлиб ўтган БМТ Жа- 
ҳон сайёҳлик ташкилоти Ижроия кенгашининг
98-сессиясида Ижроия кенгашнинг навбатдаги
99-сессиясини Самарқандда ўтказиш тўғрисида- 
ги қарор қабул қилинди.

"Ер юзининг сайқали" ва "Шарқ гавҳари" деб 
аталадиган қадимий ва ҳамиша навқирон Самар- 
қанд азалдан ўз кўрку салобати билан барчани 
мафтун этиб келади. Шаҳарнинг қадимий ва за- 
монавий иншоотлари, гўзал ва сўлим табиати сай- 
ёҳликни ривожлантириш учун улкан имконият- 
лар яратмокда.

Президентимиз таъбири билан айтганда, Са- 
марқанд тупроғининг ҳар бир заррасида улуғ бир 
ҳикмат бор, ҳар бир кўчаси, майдон ва хиёбони- 
да салобат, файзу тароват бор. Бу қадимий ва 
ҳамиша навқирон шаҳарнингҳар бир ғиштида бун- 
ёдкор халқимизнинг буюк истеъдоди ва маҳора- 
ти, боқий қадриятлари мужассам.

Истиқлол йилларида Самарқанд ўзгача таро- 
ват ва маҳобат касб этди. Амир Темур таваллуди- 
нинг 660 йиллиги, Мирзо Улуғбек таваллудининг 
600 йиллиги муносабати билан Самарқандда ул- 
кан бунёдкорлик ишлари амалга оширилди. 
Шаҳар марказида Соҳибқирон бобомизнинг са- 
лобатли ҳайкали қад ростлади. Мирзо Улуғбек 
расадхонаси ва мадрасаси қайта таъмирланди. 
Президентимиз фармонига мувофиқ 1996 йил 18 
октябрь куни Самарқанд шаҳри "Амир Темур" 
ордени билан мукофотланди. Шундан буён-бу 
кун юртимизда Самарқанд шаҳри.кунисифатида 
нишонлаб келинмокда.

Давлатимиз раҳбари ташаббуси билан Сама- 
рқанднинг асл тарихий қиёфасини тиклаш, иқти- 
содий салоҳиятини юксалтириш борасида беқи- 
ёс ишлар амалга оширилди. 2007 йилда Самар- 
қанд шаҳрининг 2750 йиллиги кенг нишонлан- 
ди. Ушбу қутлуғ тўй арафасида боқий шаҳар яна- 
да гўзаллашди. Барпо этилган ўнлаб ижтимоий- 
маиший иншоотлар “  таълим муассасалари ва 
спорт майдончалари, тиббиёт масканлари ва 
меҳмонхоналар, магистрал йўллар, кўркам боғу 
хиёбонлар Самарқанд аҳолиси ва меҳмонлари- 
га ҳар томонлама муносиб шароит яратиш баро- 
барида, қадим шаҳар кўркига кўрк қўшмоқда. 
Амир Темур, Руҳобод мақбаралари, Регистон 
майдони, Ҳазрати Ҳизр ва Бибихоним масжид- 
лари, Шоҳи Зинда ёдгорлиги, Мирзо Улуғбек 
расадхонаси қайта таъмирланди. Уларни бир- 
бирига боғловчи кичик ҳалқа йўлининг қурили- 
ши шаҳар аҳли ва сайёҳлар учун яна бир қулай- 
лик яратди.

Самарқанднинг сайёҳлик имкониятлари шаҳар 
иқтисодиётини янада ривожлантириш, аҳоли бан- 
длигини таъминлашда муҳим омил бўлмоқда. 
Бугунги кунда бу ерда юздан зиёд сайёҳлик фир- 
маси ва юзга яқин меҳмонхона фаолият кўрсата- 
ётир.

БМТ Жаҳон сайёҳлик ташкилоти Ижроия кен- 
гашининг 99-сессияси мамлакатимизнинг сайёҳ- 
лик борасидаги улкан салоҳияти билан жаҳон жа- 
моатчилигини кенг таништириш учун яна бир 
қулай имконият бўлиб, хорижий сайёҳлик таш- 
килотлари ва компаниялари билан ҳамкорлик- 
ни янада кенгайтириш ва мустаҳкамлашга хиз- 
мат қилади. Сессия дунёнинг етакчи экспертла- 
рига жаҳон сайёҳлик бозорининг бугунги ҳола- 
ти ва истиқболлари хусусида тажриба алмашиш, 
бу борадаги янги тенденциялар, долзарб сай- 
ёҳлик муаммоларини муҳокама қилиш имкони- 
ни бераётир.

Халқаро анжуман иштирокчилари Регистон 
мажмуаси, Амир Темур ва Хўжа Дониёр мақбара- 
лари, Мирзо Улуғбек расадхонаси, "Афросиёб" 
музейи каби диққатга сазовор жойлар ва замо- 
навий таьлим муассасалари фаолияги билан та- 
нишди. Истиқлол йилларида Президентимиз раҳ- 
намолиг ида Самарқанд шаҳрида амалга оширил- 
ган кенг кўламли бунёдкорлик ва ободонлашти- 
риш ишларига, шаҳарнинг улкан сайёҳлик сало- 
ҳиятига, соҳада кадрлар тайёрлаш(а қаратилаёт- 
ган алоҳида эьтиборга юксак баҳо берди.

Сессиянинг ялпи мажлисида Буюк ипак йўли 
— халқаро сайёҳликни ривожлант иришнин! ян1 и 
истиқболлари, соҳада кадрлар гайёрлаш ва му- 
тахассислар малакасини ошириш, минтақаоий 
ривожланиш ва интофацияни рағбатлантириш- 
да сайёҳлик маршрутларинин! роли, халқаро ту- 
риамнинг бугунги ҳолати на истиқболлари каби 
манзуларда маьрузалар тин! ланди на муҳокама 
қилинди.

Тадбир доирасида мамлакагимизга сайёҳпар- 
ни янада кон) роқ жалб қилиш бўйича чег эллик 
мутахассислар билан ўзаро фик[) на тажриба ал- 
машилмокда, бу борадат и халқаро ҳамкорликни 
рипожлантириш масалалари муҳокама этилмоқ- 
да.

Иродв УМАРОВА,
Нодира МАНЗУРОВА, 

Ғолиб ХАСАНОВ,
ЎзА махсус мухбирлари

(Давоми. Бошланиши 
биринчи бетда)

Мустақилликнинг ўтган 
даврида мамлакатимизни 
демократик янгилаш жа- 
раёнида фуқаролик инсти- 
тутларининг роли ва аҳа- 
миятини кучайтиришга қа- 
ратилган 200 дан ортиқ 
қонун ҳужжати қабул қилин- 
гани ҳам бу соҳа ривожига 
бўлган катта эътиборнинг 
яққол тасдиғидир.

Айтиш керакки, Мамлака- 
тимизда демократик исло- 
ҳотларни янада чуқурлаш- 
тириш ва фуқаролик жамия- 
тини ривожлантириш кон- 
цепцияси доирасида ишлаб 
чиқилган ва 2014 йил 26 сен- 
тябрда матбуотда эълон қи- 
линган "Ижтимоий шерик- 
лик тўғрисида”ги қонун бу 
борада изчиллик билан 
амалга оширилаётган ис- 
лоҳотларнинг мантиқий да- 
воми бўлди.

Ушбу янги қонун 5 боб, 30 
моддадан иборат бўлиб, 
ижтимоий шерикликнинг 
субъектлари, принциплари, 
шакллари ва уларни амал- 
га ошириш тартиби, ҳуқуқ 
ва мажбуриятлари, иж- 
тимоий шерикликни давлат 
томонидан қўллаб-қувват- 
лаш каби энг муҳим маса- 
лаларни ўзида мужассам 
этган.

Айтиш керакки, қонуннинг 
3-моддасида ижтимоий ше- 
риклик давлат органлари- 
нинг нодавлат нотижорат 
ташкилотлари ва фуқаролик 
жамиятининг бошқа инс- 
титутлари билан мамлакат- 
ни ижтимоий-иқтисодий 
ривожлантириш дастурла- 
рини, жумладан, тармоқ, 
ҳудудий дастурларни, шу- 
нингдек, норматив-ҳуқуқий 
ҳужжатларни ҳамда фуқаро- 
ларнинг ҳуқуқ ва қонуний 
манфаатларига дахлдор 
бўлган бошқа қарорларни 
ишлаб чиқиш ҳамда амалга 
ошириш борасидаги ҳам- 
корлигини англатиши мус- 
таҳкамланди.

Шунингдек, давлат орган- 
лари, нодавлат нотижорат 
ташкилотлари ва фуқаро- 
лик жамиятининг бошқа 
институтлари ижтимоий 
шериклик субъектлари си- 
фатида белгиланди. Бу бо- 
рада шуни ёдда^тўтиш ло- 
зимки, давлат органла- 
рининг фуқароларнинг ўзи- 
ни ўзи бошқариш органла- 
ри, сиёсий партиялар ва 
диний ташкилотлар билан 
ҳамкорлиги алоҳида қонун- 
лар билан тартибга солина- 
ди.

Ижтимоий шериклик аҳо- 
лини ижтимоий муҳофаза 
қилиш, кичик бизнес ва ху- 
сусий тадбиркорликни, 
фермерликни ривожланти- 
риш, атроф муҳитни, аҳоли- 
нинг соғлиғини муҳофаза 
қилиш ва соғлом турмуш 
тарзини қарор топтириш, 
миллатлараро, маданият- 
лараро тотувликни мустаҳ- 
камлаш, кўп асрлик, маъна- 
вий-ахлоқий ҳамда тарихий- 
маданий қадриятларни тик- 
лаш ва сақлаш каби соҳа- 
ларда амалга оширилиши 
қонуннинг 5-моддасида бел- 
гилаб қўйилди.

Шунингдек, қонунда но- 
давлат нотижорат ташкилот- 
лари ва фуқаролик жамия- 
тининг бошқа институтла- 
рининг ижтимоий-иқтисо- 
дий ривожлантириш дас- 
турлари, норматив-ҳуқуқий 
ҳужжатларни ишлаб чиқиш 
ҳамда амалга оширишда 
иштирок этиши, нодавлат 
нотижорат ташкилотлари 
ва фуқаролик жамияти бош- 
қа институтлари вакиллари- 
нинг давлат органлари ҳу- 
зуридаги ишчи гуруҳлари, 
комиссиялар ва жамоатчи- 
лик-маслаҳат органлари 
фаолиятида иштирок эти- 
ши, ижтимоий шериклик

Кенгашлари ҳузурида жамо- 
ат фондлари ҳамда ижтимо- 
ий шериклик бўйича жамоат 
комиссиялари тузилиши 
белгилаб қўйилди. Албатта, 
бу жойлардаги нодавлат но- 
тижорат ташкилотлари ва 
фуқаролик жамияти бошқа 
институтларининг ташаб- 
бусларини ривожлантириш, 
шунингдек, уларнинг жой- 
лардаги социал ва ижтимо- 
ий аҳамиятга молик масала- 
ларни ҳал этишдаги ишти- 
рокини рағбатлантириш, 
маҳаллий ижтимоий-иқтисо- 
дий ривожлантириш дастур- 
ларини ишлаб чиқиш ҳамда 
амалга оширишга, гумани-

ҳуқуқларга эгадир. Айни вақ- 
тда нодавлат нотижорат таш- 
килотлари ва фуқаролик жа- 
миятининг бошқа инсти- 
тутлари бир қатор мажбу- 
риятларга ҳам эга бўлиб, 
улар сирасига ўз фаолияти- 
нинг очиқлиги ва шаффоф- 
лигини таъминлаш;

ижтимоий шериклик соҳа- 
сидаги битимлар ва шарт- 
номалар, дастурлар ва лой- 
иҳалар бўйича мажбурият- 
ларни бажариш;

ижтимоий шериклик дои- 
расида фаолиятни амалга 
ошириш чоғида фуқаролар- 
нинг манфаати ва эҳтиёжла- 
рини ҳисобга олиш;

Уап^ допип тоМуай

шерикликиииг муҳим
куқуқии асоси

субъектлари томонидан 
биргаликда тадбирлар, 
маслаҳатлашувлар ва музо- 
каралар ўтказиш, битим ва 
шартномалар тузиш, ижти- 
моий шериклик субъектла- 
ри ўртасида ўзаро қўллаб- 
қувватлаш, ахборот алма- 
шиш ижтимоий шериклик- 
нинг асосий шакллари си- 
фатида белгилаб қўйилди.

Бундан ташқари ушбу ян- 
ги қонунда ижтимоий ше- 
рикликни давлат томонидан 
қўллаб-қувватлаш турлари 
сифатида нодавлат нотижо- 
рат ташкилотлари ва фуқа- 
ролик жамиятининг бошқа 
институтларини мулкий, ах- 
борот, маслаҳат, ташкилий 
ва ўқув-услубий жиҳатдан 
қўллаб-қувватлаш; бундай 
институтларга моддий ёр- 
дам кўрсатаётган юридик ва 
жисмоний шахсларга солиқ- 
лар ва бошқа мажбурий 
тўловларни тўлаш бўйича 
қонун ҳужжатларига муво- 
фиқ имтиёзлар бериш; но- 
давлат нотижорат ташкилот- 
ларига ва фуқаролик жамия- 
тининг бошқа институт- 
ларига давлат субсидияла- 
ри, грантлари ва ижтимоий 
буюртмаларни бериш ва 
ижтимоий аҳамиятга молик 
лойиҳаларни молиялашти- 
риш белгилаб қўйилмоқда.

Қонунда Олий Мажлис 
ҳузуридаги Нодавлат ноти- 
жорат ташкилотларини ва 
фуқаролик жамиятининг 
бошқа институтларини қўл- 
лаб-қувватлаш жамоат фон- 
ди, унинг маблағларини 
бошқариш бўйича парла- 
мент комиссияси ва улар- 
нинг вазифаларига оид 
меъёрлар ҳам ўз ифодаси- 
ни топган.

Ушбу қонундаги яна бир 
ўта муҳим янгилик шуидан 
иборатки, Қорақалпоғистон 
Республикаси Жўқорғи Кен- 
геси, халқ депутатлари ви- 
лоятлар ва Тошкент шаҳар

тар масалаларни ҳал этиш- 
га, фуқароларнинг ҳуқуқ ва 
қонуний манс1)аатларини ҳи- 
моя қилишда кучли туртки 
бўлиб хизмат қилади.

Қонунда ижтимоий ше- 
риклик соҳасидаги тадбир- 
ларни молиялаштириш 
асослари ҳам аниқ мустаҳ- 
камлаб қўйилмоқда. Унга 
кўра, ижтимоий шериклик 
соҳасидаги тадбирларни 
молиялаштириш: давлат 
бюджети ва давлат мақсад- 
ли жамғармалари маблағ- 
лари; ижтимоий шериклик 
субъектларининг ўз маблағ- 
лари; юридик ва жисмоний 
шахсларнинг ҳомийлик хай- 
риялари ҳисобидан амалга 
оширилади. Ижтимоий ше- 
риклик соҳасидаги тадбир- 
ларни молиялаштириш қо- 
нун ҳужжатларида тақиқлан- 
маган бошқа манбалар ҳи- 
собидан ҳам амалга ошири- 
лиши мумкин.

Қонунда яна бир муҳим ва 
асосий масала, яъни ижти- 
моий шериклик субъектла- 
рининг ҳуқуқ ва мажбурият- 
ларига алоҳида эътибор 
қаратилган. Унга кўра, но- 
давлат нотижорат ташкилот- 
лари ва фуқаролик жамия- 
тининг бошқа институтлари 
ўз уставларига мувофиқ иж- 
тимоий-иқтисодий ривож- 
лантириш дастурлари ва 
норматив-ҳуқуқий ҳужжат- 
ларни ишлаб чиқиш ҳамда 
амалга оширишда ўз аъзо- 
лари ва иштирокчила- 
рининг ҳуқуқлари ҳамда 
қонуний манфаатларини 
ифодалаш ва ҳимоя қилиш, 
ташаббуслар билан чиқиш, 
давлат органларига тегиш- 
л и таклифлар киритиш, 
давлат органларининг қа- 
рорларини ишлаб чиқишда 
иштирок этиш, давлат ор- 
ганларига ахборот олиш тўғ- 
рисида сўровлар билан му- 
рожаат этиш, жамоатчилик 
назоратини ўтказиш каби

ижтимоий шериклик дои- 
расида такдим этилган пул 
маблағлари ва бошқа мол- 
мулкдан мақсадли фойда- 
ланилишини таъминлаш ка- 
билар киради.

Шунингдек, қонунда дав- 
лат органларининг ижтимо- 
ий шериклик соҳасидаги 
ҳуқуқ ва мажбуриятлари 
ҳам аниқ белгилаб қўйил- 
моқда.

Қонунда давлат органла- 
рига фаолиятининг нодав- 
лат нотижорат ташкилотла- 
ри ва фуқаролик жамияти 
бошқа институтларини 
қўллаб-қувватлашни талаб 
қиладиган устувор йўна- 
лишларини аниқлаш, улар- 
га ижтимоий шерикликда 
иштирок этиши учун шарт- 
шароитлар яратиш, мазкур 
институтларнинг ташаббус 
ҳамда таклифларини кўриб 
чиқиш, зарур ҳолларда жа- 
моатчилик муҳокамасини 
ташкил этиш, ижтимоий 
шериклик соҳасидаги би- 
тим ва шартномалар, дас- 
турлар ҳамда лойиҳалар 
бўйича мажбуриятларнинг 
бажарилишини таъминла- 
ши шартлиги каби мажбу- 
риятлар ҳам юклатилиши 
белгилаб қўйилмоқда.

Мазкур қонун 2015 йил 1 
январдан эътиборан кучга 
киради.

Янги қонун мамлакати- 
мизда ижтимоий шериклик- 
ни ривожлантириш учун 
қулай муҳитни юзага келти- 
ришга, фуқаролик жамияти 
институтларини ривожлан- 
тириш, уларнинг жамиятда- 
ги ўрни ва нуфузини яна- 
да юксалтиришга мустаҳкам 
ҳуқуқий замин яратади. 

Миравзал МИРАКУЛОВ, 
Ўзбекисгон Рвспубликаси 

Президвнти ҳузуридаги 
Амалдаги қонун ҳужжатла- 

ри мониторинги институги
бўлим бошлиги, 

юридик фанлар номзоди

Маълумки, меҳнат инсон 
эҳтиёжларини қонАИришнинг 
биринчи ва агосий омиллариАан 
бири саналади. Ш у боис 
Конституциямизнинг 37- 
моАласиАа ҳар бир шахс меҳнат 
қилиш, эркин касб танлаш, 
аАолатли меҳнат шароитлариАа 
ишлаш ва қонунАа кўргатилган 
тартибда ишсизликАан 
ҳимояланиш ҳуқуқига эга 
[жанлига мустаҳкамлаб 
қўйилган.

Мегоп

М еқиат ҳуқуқи
судлар томонидан амалда 
самарали таъминланмокда

Шунингдвк, амалдаги қонунларимиз- 
га кўра, ҳар бир ходим ўз меҳнат ваэи- 
фасини ҳалол ва виждонан адо этиши, 
иш берувчининг қонуний фармойишла- 
рини ўз вақтида ва аниқбажариши, тех- 
нологий интизомига риоя этиши лозим. 
Ва, ўз навбатида, иш берувчи ҳам хо- 
димлар мвҳнатини тўғри ташкил қили- 
ши, қонунлар ва бошқа норматив ҳуж- 
жатларда, мвҳнат шартномасида назар- 
да тутилган меҳнат шароитларини яра- 
тиб бериши ғоятда муҳимдир.

АЙ1ИШ коракки, бугунги кунда судлар 
гомонидан меҳнатса оид низолар қонун 
талаби асосида кўриб чиқилиб, ҳал 
этилмокда. Жумладан, фуқаролик иш- 
лари бўйича Наманган нилояти судла- 
ри гомонидан меҳнат низолари билан 
боғлиқ ишлар ўз вақтида кўриб чиқи- 
либ, фуқароларнинг қонуний манфаат-

лари амалда тулиқ таьминланмокда.
Шу ўринда мисолларга эътибор 

қаратсак, Ш.Парпивва (исм-шарифлар 
ўзгартирилган) 2009 йил 1 июлда На- 
манган шаҳридаги "Озиқ-овқат саноа- 
ти" касб-ҳунар коллежига физика фани 
бўйича лаборант вазифасига ишга 
қабул қилинган, Аммо 2013 йил 6 апрвл- 
дан иш бврувчининг ташаббусига кўра, 
ички меҳнат тартиб-қоидаларини буз- 
( ан двган важ билан Мвҳнат кодвкси- 
нинг ЮО-моддаси иккинчи қисми 4- 
бандига асосан, у билан тузилган мвҳ- 
нат шаргномаои бвкор қилинган. Ўз нав- 
батида, Ш.Парпиева ҳуқуқларини 
ҳимоя қилишни сўраб, нилоят касаба 
уюшмалари ташкилотлари бирлашма- 
сига мурожааг қилган, Вилоят касаба 
уюшмаси мутасаддилари ушбу нияони 
ўр|аниб чиқиб, қонунбузилиш ҳолатла- 
рини бартараф этиш бўйича коллеж 
раҳбарияти номига такдимнома кирит- 
ган, Бироқ ушбу тақдимнома коллож 
маьмурияти томонидан эьтиборсиз 
қолдирилган. Шундан сўиг Ш.Парпив- 
на аввалги лавозимига ишга тиклаш, 
мажбурий прогулда юрган кунлари учун

белгиланган тартибда иш ҳақи ва маь- 
навий зарар ундиришни сўраб, судга 
мурожаат қилган.

Шуни қайд этиш коракки, суд маж- 
лиси жараёнида Наманган вилояти ка- 
саба уюшмалари ташкилотлари бир- 
лашмасининг ишончли вакили ҳақи- 
қатан ҳам, даьвогар 2013 йил апрель 
ойида мурожаат қил(анини, улар угибу 
мурожаатни ўрганиб чиқиб, иш бврув- 
чи томонидан Мвҳнат кодвксининг 101- 
108-моддалари галаблари бузилгани 
туфайли коллеж раҳбарияти номига 
тақдимнома киригилганини, бироқ тақ- 
димнома талаблари бажарилмжанини 
қайд этди.

Суд томонларнинг тушунтиришини, 
адвокат ва прокурорнинг фикрини 
гинглаб, фуқаролик ишида мавжуд 
бўлган ҳужжатларни ат ро<{>лича ўргаииб 
чикди ва Ш Парпивванинг даьно ари- 
аасини қаноатлантириб, уни ишга тик- 
лаш ва мажбурий прогулда юрган вақ- 
I и учун 671154 сўм иш ҳақи ва 300 000 
сўм маьнавий зарар ундириш тў̂ риси- 
да ҳял қилув қарори қабул қилди.

(Дааоми тўртинчи бвтда)

"Дунёда "ўзбек модели” деб тан олинган, 
мамлакатимиз миллий тараққиёт стратегиясининг 
ажралмас қисми бўлган Кадрлар тайёрлаш миллий 
дастурини ўз вақтида қабул қилиб, амалга оширганимиз 
янги ҳаёт, янги жамият қуришда энг кучли, айтиш 
мумкинкиг энг қудратли омил бўлиб, нафақат таълим 
соҳасини, балки одамларимизнинг дунёқарашини, бутун 
ҳаётимизни тубдан ўзгартириб юборгани ҳақида бугун 
ҳар қанча ғурурланиб, фахрланиб гапирсак, арзийди”.

Президентимизнинг Ўзбе- 
кистон ўқитувчи ва мураббий- 
ларига йўллаган байрам таб- 
ригида келтирилган ушбу эъ- 
тироф бежиз эмас. Ҳақиқатан 
ҳам, истиқлол шарофати би- 
лан мамлакатимизда илм-маъ- 
рифат эшиклари кенг очилиб, 
улуғ аждодларимизга ҳар то- 
монлама муносиб бўлиш, улар- 
нинг бой маънавий-маърифий 
меросини ўрганиш ва асраб- 
авайлаш, шу билан бирга, жа- 
ҳоннинг илғор давлатлари ва 
маърифатли халқларидан кам 
бўлмаган даражада обод ҳам- 
да фаровон яшаш учун кенг 
имкониятлар яратилди.

Бу оқилона сиёсат самара- 
ларини бугунги кунда барча 
шарт-шароитларга эга бўлган 
янги мактаблар, академик ли- 
цейлар ва касб-ҳунар коллеж- 
лари, олий ўқув юртлари, қола- 
верса, ана шу замонавий таъ- 
лим муассасаларининг ўқувчи- 
талабалари — навқирон авло- 
димиз вакиллари халқаро 
олимпиадаларда эришаётган 
улкан кэтуқлар мисолида ҳам 
яққол кўриш мумкин.

Ўзбвкистонимиз истиқболи- 
га буюк ишонч билан қараган 
ҳолда дадил илгари сурилган 
ёруғ даъватлар натижасида 
1997 йили қабул қилинган 
Кадрлар тайёрлаш миллий 
дастури ўтган йиллар мобай- 
нида амалда кенг татбиқ этил- 
ди. Дунёда ўхшаши кам бўлган 
ушбу Дастурга мувофиқ мам- 
лакатимизда 9+3 схемаси 
бўйича 12 йиллик умумий маж- 
бурий бепул таълим тизими 
жорий этилди.

Шу билан бирга, бу Дастур- 
нинг узвий, мантиқий давоми 
бўлган, 2004 йилда қабул 
қилинган Мактаб таълимини 
ривожлантириш давлат умум-

миллий дастури амалга оши- 
рилди. Хусусан, мактаб бино- 
ларини тубдан янгилаш ва ре- 
конструкция қилиш, капитал ва 
жорий таъмирлаш, мактаблар- 
ни замонавий ўқув-лаборато- 
рия анжомлари, компьютер 
техникаси, дарсликлар ва ўқув- 
услубий материаллар билан 
жиҳозлаш борасида улкан иш- 
лар амалга оширилди.

Таълим стандартлари ва 
ўқув дастурларини такомил- 
лаштириш, мактабларни ма- 
лакали педагог кадрлар билан 
таъминлаш, ўқитувчиларни 
тайёрлаш, қайта тайёрлаш ва 
уларнинг малакасини оши- 
ришнинг самарали тизимиии 
яратиш, улар меҳнатини рағ- 
батлантиришни кучайтириш 
каби устувор вазифалар му- 
ваффақият билан бажарилди.

Президентимиз табригида 
қайд этилганидек, "биргина 
сўнгги беш йилда ойлик иш 
ҳаки халқ таълими муасса- 
саларида 2,9 баробар, ўрта 
махсус| касб-қунар таълими 
тизимида қарийб 4 марта, 
олий таълим сохасида 3,6 
карра оширилгани, минглаб 
устоз ва мураббийлар, про- 
фессор-ўқитувчиларимиз 
Ватанимиэнинг юксак ун- 
вонлари, орден ва медалла- 
ри билан такдирлангани қам 
ана шундан далолат бера- 
ди".

Истиқлол мевалари бўлган 
мутлақо янги турдаги ўқув 
юртлари — 1500 тадан ортиқ 
касб-ҳунар коллежи ва акаде- 
мик лицейлар бунёд этилди. 
Дунёдаги ҳатто энг ривожлан- 
ган давлатларнинг фақат йи- 
рик шаҳарларидагина ташкил 
қилинган бундай ўқув юртлари 
мамлакатимизнинг чекка ту- 
манларида ҳам мавжуд бўлиб.

улар учун гузал ва замонавии 
бинолар барпо этилган.

Олий таълим тизимида ҳам 
туб ўзгаришлар амалга оши- 
рилди, жумладан, замонавий 
халқаро стандартларга жавоб 
берадиган икки босқичли — 
бакалавриат ва магистратура 
тизими жорий этилди. Мам- 
лакатимизда кенг кўламли ис- 
лоҳотлар бошланганидан буён 
олий ўқув юртлари сони 2 
марта ошди, бугунги кунда 60 
та университет ва институтда 
230 минг нафардан зиёд тала- 
ба таҳсил олмоқда.

Биз фарзандларимизни ҳар 
томонлама етук, билимдон, ко- 
мил инсон бўлиб етишишини 
истар эканмиз, таълим ва тар- 
бия ишларини бир-бирига уй- 
ғунлаштирган, ўзаро боглиқли- 
гини таъминлаган ҳолда олиб 
боришимиз шарт.

Ўтган даврда олдимизга 
қўйган эзгу мақсадларга эри- 
шиш йўлида, жумладан, энг 
мураккаб, шу билан бирга, ҳал 
қилувчи аҳамиятга эга бўлган 
таълим-тарбия соҳасидаги 
ушбу гоят муҳим масалани 
ечишда, Юртбошимиз таъби- 
ри билан айтганда, ”биз бош- 
лаган ишларни давом этти- 
радиган, замонавий билим 
ва касб-ҳунарларни эгалла- 
ган, янгиликка интилиб 
яшайдиган, ҳеч кимдан кам 
бўлмайдиган ёш авлодни 
тарбиялаш борасида ҳа- 
қиқатан ҳам қийин ва ма- 
шаҳқатли йўлни босиб ўтга- 
нимиз, аввал тажрибамизда 
мутлақо кўрмаган марра-

ларни забт этишга қандай 
катта меҳ^атимиз синггани- 
ни алоҳида таъкидлаш  
ўринлидир”.

Шуни ҳам қайд этиш зарур- 
ки, замонавий ахборот-комму- 
никация технологиялари ри- 
вожланган, инсонни камолот- 
га чорлайдиган эзгу таълимот- 
лар билан ёвуз ғоялар ўртаси- 
даги кураш кескинлашган бу- 
гунги даврда ёшларнинг би- 
лим ва ахборотга бўлган эҳти- 
ёжини умуминсоний ғоялар 
билан қондириш, уларни юк- 
сак тафаккур соҳиблари этиб 
тарбиялаш ҳар қачонгидан дол- 
зарб аҳамият касб этмоқда.

Бинобарин, Президентимиз 
таъкидлаганидек, ”бугунги 
кунда дунёда, ён-атрофи- 
мизда қарама-қаршилик ва 
зиддиятлар кўпайиб, инсон 
қалби ва онгини эгаллаш, 
биринчи навбатда, ёшлар- 
нинг маънавий оламини из- 
дан чиқариш, уларни ўз ота- 
онасига, эл-юртига қарши 
кўйишга ҳаратилган тахдид 
ва хуружлар кучайиб бора- 
ётган мураккаб ва таҳлика- 
ли замонда ўзининг кимли- 
гини, ҳандай буюк зот- 
ларнинг авлоди, қандай бе- 
баҳо мерос ворислари эка- 
нини теран англаб, она юр- 
тга муҳаббат ва садоқат 
ҳисси билан яшайдиган ёш 
авлодгина муқаддас зами- 
нимизни ёт ва бегона таъ- 
сирлардан, бало-қазолар- 
дан сақлашга, Ватанимизни 
ҳар томонлама равнақ топ- 
тиришга қодир бўлади".

Шундай экан, мамлакати- 
мизда инсонни руҳан покла- 
ниш, қалбан улғайишга чорлай- 
диган, одамнинг ички дунёси, 
иродасини бақувват, иймон- 
эътиқодини бутун қиладиган, 
унинг барча қарашларининг 
мезони ҳисобланган маъна- 
виятни янада юксалтиришга 
қаратилган ислоҳотлар изчил 
давом этаётгани айни муд- 
даодир.

Шу кунларда юртимизда 
Қурбон ҳайити кенг нишонлан- 
моқда. Давлатимиз раҳбари- 
нинг 2014 йил 26 сентябрда 
қабул қилинган "Қурбон ҳайи- 
тини нишонлаш тўғрисида"ги 
қарорига мувофиқ, ушбу мубо- 
рак айём жойларда умумхалқ 
байрами сифатида тартибли 
ва юқори даражада, халқимиз- 
нинг миллий қадриятларига 
мос равишда ўтказилмоқда. 
Бу, бир томондан, Қурбон ҳай- 
итининг халқимиз маънавий 
ҳаётидаги ўрни ва аҳамияти 
юксак эканини ифода этса, 
бошқа томондан, юртимизда 
миллий-диний қадриятлари- 
мизни сақлаш ва улуғлаш ма- 
саласига шунчалик катта эъти- 
бор ва ғамхўрлик кўрсатилаёт- 
ганини яна бир бор тасдиқлаб 
турибди.

Чиндан ҳам, мустақиллик 
йилларида мамлакатимизда 
виждон эркинлиги, диний 
бағрикенглик тамойилларини 
таъминлаш, уларнинг қонуний 
асосларини яратиш ва ривож- 
лантириш масалаларига усту- 
вор аҳамият берилмоқца.

Ўтган даврда юртимизда 
миллий урф-одат ва қадрият- 
ларимизни тиклаш, муқаддас 
динимизни, буюк аждодлари- 
мизнинг бой меросини теран 
ўрганиш, уларнинг қадамжола- 
рини обод қилиш, тарихий 
обидаларни асраб-авайлаш 
йўлида амалга оширилган бе- 
қиёс ишлар ҳақида узоқ тўхта- 
лиш мумкин.

Энг муҳими, наинки маъри- 
фат ва маънавият соҳаларида, 
балки ҳаётимизнинг барча 
жабҳаларида эришаётган улуғ- 
вор ютуқ ва марраларимиз 
тимсолида Ўзбекистон дунё- 
нинг тараққий топган демокра- 
тик мамлакатлари қаторидан 
мустаҳкам жой эгаллаш, халқ- 
имиз учун муносиб ҳаёт дара- 
жасини таъминлаш йўлидан 
дадил одимлаётганини кўра- 
миз. Ўз навбатида. буларнинг 
барчаси ҳар томонлама пухта 
ўйланган, узоқ истиқболга мўл- 
жалланган сиёсат натижаси, 
"ўзбек модели" самаралари 
эканига такрор-такрор ишонч 
ҳосил қиламиз.

Дилфуза РАҲИМБЕКОВА, 
Бобомурод РАЙИМОВ

Мехоп

кдиуки
судлар томонидан амалда 
самарали таъминланмокда
(Давоми. Бошланиши 
учинчи бетда)

Кези келганда шуни 
таъкидлаш жоизки, меҳ- 
натга оид низолар бўйи- 
ча судга даъво аризаси 
билан мурожаат қилган- 
да, давлат божи унди- 
рилмайди. Яъни амалда- 
ги Меҳнат кодексининг 
277-моддасига мувофиқ, 
меҳнат ҳуқуқий муноса- 
батлардан келиб чиқади- 
ган низоли ишлар бўйи- 
ча судга мурожаат қилган 
даъвогарлардан даъво 
аризалари учун давлат 
божи ундирилмайди. Бу 
эса, меҳнатга оид низо- 
ли ишларни судда кў- 
ришнинг ўзига хос про- 
цессуал хусусиятларидан 
бири бўлиб, ходимлар- 
нинг манфаатларини ҳи- 
моя қилишга қаратилган 
чора сифатида эътироф 
этилади. Айнан шундай 
меъёр Солиқ кодексининг 
329-моддасида ҳам на-

зарда тутилган бўлиб, 
унга кўра, даъвогарлар — 
иш ҳақини ундириш ва 
меҳнат ҳуқуқлари муноса- 
батларидан келиб чиқа- 
диган бошқа талаблар 
юзасидан умумий юрис- 
дикция судларида давлат 
божини тўлашдан озод 
қилинади.

Хулоса ўрнида айтган- 
да, судлар томонидан 
меҳнатга оид низолар 
қонун талаби асосида ўз 
вақтида ҳал этилаётгани 
фуқароларнинг ҳуқуқла- 
рини кафолатли ҳимоя 
қилиш билан бирга ҳаё- 
тимизда ижгимоий адо- 
лат ва қонун устуворлиги- 
ни таъминлашга хизмат 
қилмоқда.

Жўрабек
ХУДОЙНАЗАРОВ,
фуқаролик ишлари 

бўйича Наманган вилояг
суди раисининг 

ўринбосари

Бу ҳаётда қонун 
талаби асосида фаолият 
юритадиганг 
ҳалолликни умр 
мазмуни деб биладиган 
киши ҳеч қачон кам 
бўлмайди. Аксинчаг 
қонунга зид нш тутиш 
охир-оқибат 
жавобгарликка сабаб 
бўлади.

Айтайлик, қонунда бел- 
гиланган меъёрларга 
риоя этган ҳолда уй-жой 
қурган киши, ҳеч шубҳа- 
сиз, меҳнатининг сама- 
расини кўради, янги уй- 
да оила аъзолари билан 
ҳузур-ҳаловатда яшайди. 
Бироқҳаётда ўзбошимча- 
лик билан уй-жой қуриб, 
ҳам ўзига, ҳам ўзгаларга 
ташвиш келтирадиган 
айрим кимсаларнинг уч- 
раб туриши ғоятда ачи- 
нарлидир.

Мисол учун Шеробод 
туманидаги Вандоб қиш- 
лоғида яшовчи Турсунп- 
ўлат Қурбоновнинг қонун- 
га беписандлик билан 
қараб, асоссиз ҳужжат- 
ларни рўкач қилган ҳолда 
ўзбошимчалик билан имо- 
рат қургани унинг ўзига 
зарар келтирди.

Гап шундаки, у "Сурхон” 
давлат қўриқхонасининг 
"Вандоб” бўлимидаги ҳу* 
дуддан ўзбошимчалик 
билан 0,06 гектар ер май-

Ғидагоик допипсНШ^

Уз11шимчам1 ннй 1ерйм
донини эгаллаб олиб, 
қурилиш ишларини бош- 
лаб юборади.

Қўриқхона маъмурияти- 
нинг бир неча марта огоҳ- 
лантиришига қарамай, Т. 
Қурбонов қурилишни да- 
вом эттиради. Шундан 
сўнг қўриқҳона раҳбария- 
ти судга даъво аризаси 
билан мурожаат қилди.

Суд тарафларнинг ту- 
шунтиришларини тинг- 
лаб, тақцим этилган ҳуж- 
жатларни батафсил ўрга- 
ниб чиқди. Шундан сўнг 
суд ҳақиқатан ҳам, Т.Қур- 
бонов "Сурхон” давлат 
қўриқхонасига твгишли 
ҳудудда иморат қуриш учун 
рухсатнома олмаган, архи- 
тектура ва қурилиш қоида- 
ларига амал қилинмаган, 
деган тўхтамга келди.

Айтиш керакки, Фуқа- 
ролик кодекси 212-мод- 
дасининг биринчи бан- 
дида, қонун ҳужжатлари- 
да белгиланган тартибда 
қурилиш мақсадлари 
учун ажратилмаган ер 
участкаларида, шунинг- 
дек, иморат қуриш учун 
зарур рухсатнома олмас- 
дан ёки архитектура ва 
қурилиш нормалари ҳам-

да қоидаларини жиддий 
бузган ҳолда қурилган уй- 
жой, бошқа бино, иншоот 
ёки ўзга кўчмас мулк ўз- 
бошимчалик билан қу- 
рилган иморат ҳисоб- 
ланади, деб қайд этил- 
ган. Шунингдек, ушбу 
модданинг учинчи бан- 
дида, ўзбошимчалик би- 
лан иморат қуриш нати- 
жасида ҳуқуқлари бузил- 
ган шахснинг ёки тегиш- 
ли давлат органининг 
даъвоси билан бундай 
иморат суднинг қарорига 
биноан иморатни қурган 
шахс томонидан ёки 
унинг ҳисобидан бузиб 
ташланиши лозим, дея 
кўрсатилган.

Суд мазкур меъёр та- 
лабидан келиб чиқиб, 
Т.Қурбонов томонидан 
қўриқхона ҳудудидаги 
0,06 гектар ер майдони- 
да ноқонуний равишда 
қурилган 3 хонали уй ва 
бошқа қўшимча иморат- 
ларни жавобгар ҳисоби- 
дан буздириш ҳамда ер 
майдонини дастлабки 
ҳолатга келтириш хусуси- 
да ҳал қилув қарори қа-
бул қилди.

Шуни унутмаслик ло-

зимки,ҳар бир ноқонуний 
хатти-ҳаракат эртами, 
кечми ўзининг шундай 
ҳуқуқий ечимини топади. 
Асосий қонунимизнинг 
20-моддасида белгилаб 
қўйилганидек, фуқаролар 
ўз ҳақ-ҳуқуқлари ва эр- 
кинликларини амалга 
оширишда, бошқа шахс- 
ларнинг, давлат ва жа- 
миятнинг қонуний манфа- 
атлари, ҳуқуқ ва эркин- 
ликларига путур етказ- 
масликлари шарт.

Хулоса ўрнида шуни 
таъкидлаш жоизки, ўзбо- 
шимчалик, қонун талаби- 
ни писанд қилмаслик ҳеч 
кимга наф келтирмайди. 
Шундай экан, ўзгалар- 
нинг ҳақ-ҳуқуқларига дахл 
қилмайдиган, қонун тала- 
бига оғишмай риоя эта- 
диган кишининг ҳаёти 
осуда ва ҳаловатли кечи- 
шини доимо ёдда тутай- 
лик.

Илҳом ТАШМИРАТОВ,
фуқаролик ишлари 

бўйича Швробод 
гуманлараро судининг

судьяси 
Абдунаби БОБОЁРОВ, 

"Куч ~~ адолатда''
мухбири

О^агоугЬ о1ат
Бугунги кунда дунеда ер юзини велосипедда 

кезиб чиқиб, рекорд ўрнатганлар ҳам, отда, 
машинада, қўйингки, пиёда айланиб чиққан 
машҳур саёҳатчилар ҳам кўплаб топилади.

Оилгаи
билмаган дунё
ҒАРОИИБ САЕҲАТЛАР

Масалан, Хараре шаҳ- 
рида истиқомат қилувчи 
англиялик Фийона Кэмп- 
белл Кейптаундан Жазо- 
иргача бўлган катта ва 
серсинов масофани пиё- 
да босиб ўтган, Ҳисоб-ки- 
тобларга қараганда, у бу 
йўлда умрининг бир йил- 
га яқин вақтини турли 
саргузаштлар билан ўт- 
казган. Аниқланишича, 
Ф.Кэмпбелл 14 минг кило- 
метр масофани пиёда бо- 
сиб ўтган. Аслини айтган- 
да, бу Ф.Кэмпбеллнинг 
жаҳон бўйлаб қилган саё- 
ҳатининг бир қисми, хо- 
лос. У аввал ҳам пиёда 
Америка ва Австралияни 
айланиб чиққан эди.

Дунёдаги ғаройиб са- 
ёҳатчилар ҳақида гап бо- 
рар экан, индонезиялик 6 
ёшли Ландрининг исми 
алоҳида тилга олинади. 
Бу бежизга эмас, албат- 
та. Чунки у жуда ёш бўли- 
шига қарамай Ява ороли- 
даги Самаранга шаҳри- 
дан мамлакат пойтахтига- 
ча бўлган 550 километр 
масофани пиёда босиб 
ўтган. Ландри улғайганда 
самолёт борт кузатувчи- 
си бўлишни ва ўзининг 
ватанини осмону фалак- 
дан туриб кузатишни орзу 
қилади.

У пиёда юриш бўйича 
бундан уч йил муқаддам 
дунё болалари ўртасида 
ўрнатган антиқа рекорди- 
ни яна ўзи янгилади. 
Ўшанда у 512 километр 
масофани пиёда босиб 
ўтган эди. Дарвоқе, Лан- 
дри сўнгги саёҳатида ҳар 
куни 20 километрдан йўл 
юрган ва унга отаси ҳам- 
роҳлик қилган.

Норвегиялик Эрлинг 
Кагге Жанубий Қутбга ҳеч 
бир техника воситаси 
ёрдамисиз етиб борган 
дунёдаги биринчи одам 
ҳисобланади. Беркнер 
оролидан йўлга чиққан 
Эрлинг 1310 чақирим ма- 
софани роппа-роса 50 
кеча-кундузда босиб ўт- 
ган. Кагге ўз саёҳати да- 
вомида фақат чанғидан 
фойдаланган, холос. Ал- 
батта, бундай саёҳат осон 
кечмайди, 120 килолик 
озиқ-овқат ва бошқа кун- 
далик эҳтиёж юкларини 
ўзи билан олган Эрлинг 
ҳам, бир талай қийинчи- 
ликларни бошидан ўтка- 
зишига қарамай, матона- 
ти туфайли кўзлаган ман- 
зилига муддатидан 10 кун 
илгари етиб боришга му- 
ваффақ бўлган.

Франциялик Матье Пу- 
ли эса, ЮНЕСКОнинг Па- 
риждаги штаб квартира- 
сидан Бали оролларига 
велосипедда боришга ахд 
қилади. Бу саёҳат бир 
йил давом этиб, Матье 
Европа ва Осиёнинг 11 та 
мамлакатини кесиб ўта- 
ди. У қадимий маданият-

га эга бўлган 35 та шаҳар- 
га ташриф буюриб, 
ЮНЕСКО рўйхатидан жой 
олган меъморчилик наму- 
налари билан танишиш- 
ни ҳам эсдан чиқармай- 
ди.

Ганновер шаҳри яқини- 
да жойлашган қишлоқ- 
ларнинг бирида истиқо- 
мат қилувчи Хайнц Штюк- 
ке жаҳондаги 170 мамла- 
катни велосипедда айла- 
ниб чиқишни ўз олдига 
ният қилиб қўйган ва шу 
мақсади йўлида 1980 
йилда ўз қишлоғидан чи- 
қиб кетган. Шуниси қизиқ- 
ки, у саёҳат давомида ҳар 
бир мамлакатнинг диққат- 
га сазовор жойларини 
томоша қилишга ва ўрга- 
нишга ҳаракат қилган. 
Штюкке ўз умрининг 28 
йилини йўлда ўтказган. 
Бу давр мобайнида у 335 
минг километр йўлни 
сабр ва сабот билан забт 
этган.

Саудия Арабистонида 
истиқомат қилувчи Жа- 
мил Аднан ёшлигиданоқ 
дунё бўйлаб саёҳат қилиш 
орзусида яшарди. Буни 
қарангки, айнан шундай 
ниятни унинг бўлажак ра- 
фиқаси, мисрлик Шаҳри- 
зод ҳам юрагида тугиб 
юрган. Юлдузи юлдузига 
тўғри келиб, оила қургач, 
бу икки ёш 1996 йилнинг 
ноябрида Марокашнинг 
Касабланка шаҳридан 
ўзларининг тўққиз метр- 
ли "Барака-1" деб атал- 
ган елканли кемасида кат- 
та саргузаштлар излаб 
саёҳатга жўнашган. Улар 
Атлантика уммонининг 
шиддатли тўлқинларини 
ҳам муваффақиятли ке- 
сиб ўтгач, Панама канали 
орқали Австралия томон 
йўл олишган. Сўнгра эса, 
Индонезия, Шри-Ланка 
ҳудудлари оша Қизил 
денгизга чиқишган. 37 
ёшли Аднан ва унинг ра- 
фиқаси ҳатто Ўрта Ер 
денгизидан ҳам сузиб 
ўтишни унутишмади.

Франциялик Стефан 
Пейрон эса, елканли кема- 
да Атлантика уммонини 
биринчилардан бўлиб су- 
зиб ўтган сайёҳ ҳисобла- 
нади. У Нью-Йоркдан йўл- 
га чиққач, 46 кун мобайни- 
да сузиб, Франциянинг 
Ла-Пошел портига етиб 
келган. Саёҳатчи 6500 ки- 
лометр масофани ёлғиз 
сузиб ўтишга эришган.

Бу каби саёҳат ишқи- 
бозларининг қизиқарли 
ҳаёт йўлига назар ташлар 
эканмиз, бу дунёда турли- 
туман қизиқиш ва эзгу 
ният билан яшаётган 
одамларнинг кўплигига 
амин бўламиз.

